
TAMANGI AREMZÜKERTAMANGI AREMZÜKER
Ibri 10:36
Kechiyong Tsüngremi mulungbaji inyaktsü aser kechi nangzüka lir aji 
nenoki agizüktsü asoshi nenok dak taremzük alitsü tenüngdaktsü.

LAI TAZUNGTSU
Ibri 6:12

365 ANOGOSHIA LAI AZUNGTSÜ 
TAYONGZUKBA – ANOGO 182
Luk 12:32-59
Tenüngsang Ken 70-71

RASEMNÜ, CHITENI 1

TANÜ SARASADEM

Ni Khristan kar angur, parnoki sayatenya atalokba mangu dang tesü 
danger toktsür oadoker, saka ya angatettsüla Tsüngrem mesükba aser 
Tsüngrem dak akaba tamangji kodang marakzür, medoktsür tashi tait 
makümer mesüra tesü madanger. Taremzükji o agi jembibaji masü saka 
Tsüngremi kechi shia lir agi tamang agi tasü ita aji inyaktsü ta atazükba 
lir. Tsüngrem dak akaba tamang agi menüaka mesüra tashi mait 
aruaka pai marakzür kechiyong Tsüngremer tenangzükbaji atalokogo ta 
amanger. Tamang agi taremzük nung jajabaji Tsüngrem mapa jungkai 
adoka sayuba lir.

Mapang ajanga ne tamang tendanger, taremzük agi aji metentsür. 
Kodang nai marakzüi atar Tsüngrem o nung jembia yimla-ang aser pai 
nangzükbaji ataloka arutsü, kechiyong Tsüngremji nisung masü pai 
teyazü mejembir. Iba tetezü pai kechi ashi aji pai inyaktsü pa mapang 
aser tsüngküm nung nür kibong, nür business aser ne tarutsü mapatem 
nung, kechiyong iba ya tesüngmangtsü temezüba totsü küm lir. 

AINKAR TAYONGZUKBA

Oba, kü tamang tashi itdakjang, ni maneni aremzüktsü. Ni taochi agizüker 
taremzük agi ne o nung amanger tang aser teti Yisu tenüng nung.

Ni tamang nung alir. Tsüngrem tenangzükba matalok tashi ni akanga 
soter. Kü taküm taochi aser tesünep nung temaba tasen jejang kati 
nonger atur, Yisu tematiba tenüng nung! Kibuba tenüng asanger.

CHICHIBA CHIYUNGTSÜ AGUTSÜBACHICHIBA CHIYUNGTSÜ AGUTSÜBA
Filipi 4:19
Aser kü Tsüngremi Khrista Yisu nung pa sentsüwangshi nung pa 
rongsen yari nenok tenüngdaktsü ajak agütsütsü.

Nai kodang na akaba ajakji Tsüngrem nungi angur ta angatetang, nai ne 
rongsen ajonga pa nem yutsür ne mapatem, ne business aser teyari an-
gutemji lenmang lir, saka item ajak nung Tsüngremji asenok nem agutsür 
lir. Kodang nai ne inyaktetba dang nungi pa teyari dak amanga repranger 
ne shisabulu samar aser ne mulung tesünep agi asünger. Tsüngremi 
agutsübaji alima yimya anüngakong agi masü, saka pai sentsüwangshi 
takaba rongsen nungi moshia agutsür.

Ne rongsen kodang nai pa taka nung yutsür pai rongsenji renloktsür, 
meyimlaba kishitem lapoktsür aser sayatenya lenmang nungi agutsür. 
Ne rongsen agi Tsüngrem dak amanga yutsübaji temeshiba shisatsü lir. 
Shiba alima ajak pa meyong lir, pai par chirtem mapang ajak nung re-
prangtsü pai metet. Tsüngrem shibai angu ana aser amtsük pongu agi 
nisung merijang pongu chiyungdaktsü, pai nür kibong aser nür business 
ajonga reprangtsü iba tesüngmangtsü temezüktsü totsü küm nung.

LAI TAZUNGTSU

Tenüngsang Ken 121:1-2

365 ANOGOSHIA LAI AZUNGTSÜ 
TAYONGZUKBA – ANOGO 183 
2 Putipuyang 21-22
Tenyartem Mapa 25

YANGTEPNÜ, CHITENI 2

TANÜ SARASADEM

AINKAR TAYONGZUKBA

Oba, na ni asoshi agutsür aser teperiba ta agizuker. Kü rongsen ajak ne 
teka nung yutsür, aser ajak madak na teperiba ta amanger. Kü rongsen 
renlokjang aser sayatenya kishi lapokjang! Amen.

Tsüngrem kü tsüpokdak lir. Kü rongsen ajak pa teka nung yutsür, aser 
sayatenya temoatsü angur. Maka mait kü dak mali aser ibaji ozü ki anasa 
maruktsü Yisu tenüng nung. 

MAPANG SHITAK TSÜNGREMMAPANG SHITAK TSÜNGREM
1 Peter 5:10
Aser taochi ajak Tsüngrem, shibai pei teti tatem maka sentsüwangshi 
dangi Khrista nung nenok aja, nenoki kenpiga timtemer külen 
pai pei sasa nenok abensadaktsütsü, akangdaktsütsü aser tashi 
itdaktsütsü.

Asenoki Tsüngrem ka tenzüker shibai asenok madang taremzük agi 
benshir. Aser pa akhipur ta aja. Pai mapang repranga taremzükji benshir. 
Lai shibai ashir, küm merijang ka ji anogo ka ama lir. Tsüngrem taoba 
yashi nung alir mesüra tarutsü asüng nung alir masü, saka pa kodanga 
tatem makaba nung alir. Asenoki menuogo ta bilembaji Tsüngrem 
madakbo kodanga temenu mali. Lai shibai sayur, asenok koda masüba 
tia nung alidang pai pa sa-sa jungkai adoka yarir. Shadrak, Meshak 
aser Abednegoi parnok temulung ajonga agi Tsüngrem asoshi jangra 
noktakba ajanga pa mulung kongshi aser pa parnok asem den milak 
misem telongi aita jaja. Aser Tsüngremi iba milak misem tesashiji air 
condition ama mepong temekong kumdaktsü.

Tsüngrem dak amangang na mi ama tia nung tanga aser koba mapang 
nung süaka, pa kodanga memenur; pa mapang shitak nung adktsü aser 
ne taküm tebur junga kumdaktsütsü. 

LAI TAZUNGTSU
2 Korint 4:17

365 ANOGOSHIA LAI AZUNGTSÜ 
TAYONGZUKBA – ANOGO 184
2 Putipuyang 23-24
Tenyartem Mapa 26 

ROGONÜ, CHITENI 3

TANÜ SARASADEM

AINKAR TAYONGZUKBA

Tsüngremji akhipur lir, Ni mi ama tia nung liaka ni ne dak amanger, aser 
ni timtem tia nung arur aser tashi itdaktsür aser ni noktaktaktsür. Kü 
tendangba mapanji taküm kuli kumdaktsür aser kü taküm tebur junga 
kumdaktsür.

Kü Tsüngrem mapang shitak nung arua sayur aser kü sayatenya 
kodanga mataloki malitsü, Yisu tematiba tenüng nung! Hallelujah!

TSÜNGREM SHIBAI OBENDANG AGUTSÜRTSÜNGREM SHIBAI OBENDANG AGUTSÜR

Daniel 7:22 
Saka akhipur arua, Tematibar temeshi purtem asoshi o bendang 
aser temeshipurtemi yimli agitsü mapang atong.

Tsüngremji tematiba obendanger lir. Shiba chuba menden nung mener 
alima ajonga nung pai tematiba obendangba agutsür. Kodang ne taküm 
nung, memchiri alima yimya agi ne tarutsü indang tamajung ashir, idangji 
pa arur aser tamajung ajak melenshitsür. Khen khen tsükchiri asenok 
anema arua, kishi shibangtsür aser ratamata arudaktsür, saka Danieli 
mangdang agüba ama, Tsüngremi  arur asen taküm tia melenshitsür. Ta-
nela anema mojingi arishir aser kin kidong nungi arurba atakatem ajonga 
endoktsür, kodang akhipur Tsüngremi pa menden nung amener idangji 
ajak  obendangtsür. 

Kodang Tsüngremi na atema yimsü sür idangji talenba ajak salar, ne tia 
melenshitsür aser ne nem akhüm agutsür, shingai na anema menokda-
ktetsü kodang pa taochi ne den alir. Tsüngrem dak amangang aser ne 
taküm asoshi pai jembitsü. Kodang menur ama süaka, reprangang ne 
taküm asoshi pai pa mapang shitak nung arutsü. Pai pa mapang nung 
arua mapa tulu inyaktsü, tamakokba mali, Tsüngremer sentsüwangshi 
asoshi taküm kuli bener aritsü. 

LAI TAZUNGTSU
Isaia 54:17

365 ANOGOSHIA LAI AZUNGTSÜ 
TAYONGZUKBA – ANOGO 185
2 Putipuyang 25-27
Tenyartem Mapa 27:1-26

KÜPTOKNÜ, CHITENI 4

TANÜ SARASADEM

AINKAR TAYONGZUKBA

Oba, ni asoshi obendang tajung agujang. Ni asoshi tamajung jembibaji 
melenshijang, Ni anema jembiba ajonga temenen talenba ajonga 
salajang aser kü nem akhüm meyipa agujang. Amen 

Ni anema tamajung o agutsübaji melenjang. Kü otsü tajung zulujang pa 
sentsüwangshi asoshi Yisu tenüng nung. 

SARASADEM AGI TAMAKOKTSÜ SARASADEM AGI TAMAKOKTSÜ 
KISHI LAPOKTSÜRKISHI LAPOKTSÜR

Tenyartem Mapa 12:5
Anungji Peter tepuokdak shibanger nükya liasü. Saka arogoi pa 
asoshi Tsüngrem dang ajang ajanga sarasadema liasü. 

Ni kü taküm nung sarasadem ajanga kechi mapa tulu inyaker aji ni ngua 
lir. Aser ni tasü keta ashir, sarasademi mapa inyaker. Sarasadem masü 
tashi kishi karbo melapoker. Peter tepoukdak merang kishi agi shibanger, 
sepai temi nüka liasü, kechiyong pa yakta tepsetsüba liasü. Saka par 
arogo nüburtemi sarasadem. Parnok sarasadem ajanga kotaker tenyar 
alua, yinzü salatsüa kishi lapok aser Peter kecha timtem makai anitet.

Iba ajanga sayur tepoukdak jara ajak takang masü, tia kanga tasak 
masü, aser kishi akanga shibangbaji sarasadem agi melapoktetsü kecha 
maka. Ne sarasadem ajanga kotak tenyar jazüker, mojinger sendong 
anendaktsür aser Tsüngremer temeshiba sendong atalokdaktsür, 
kodang nai sarasademer sayatenyaji alima yimya ama akümer aser 
tamakoktsü takoktsü akümer.

Tenoktangba indang nai tebilem, Tsüngrem tashi tulu dak nai 
sarasademang, kishi kodanga melapoktsü ama shipanga alibaji 
ajongbena lapoktsü kodang ne sarasadem kotak leni yokdir.  

LAI TAZUNGTSU
Mathi 7:7-8

365 ANOGOSHIA LAI AZUNGTSÜ 
TAYONGZUKBA – ANOGO 186
2 Putipuyang 28-29
Tenyartem Mapa 27:1-26

AMUNGNÜ, CHITENI 5

TANÜ SARASADEM

AINKAR TAYONGZUKBA

Oba, Ni sarasadem  kotak leni yoker kü jakdang tamakoktsü kishi ajak 
lapokjang.Yinzü salajang, kishi lapokjang aser ni asoshi kotak tenyari 
inyakdakjang. 

Ni sarasadem dang tarutsü kishi agi noktangbaji, Tsüngrem tashi agi 
lapokjang. Yisu tenüng nung. 

TENÜNG KOBA AGI OZÜNG TASHI ABENERTENÜNG KOBA AGI OZÜNG TASHI ABENER

Filipi 2:10
Anungji Yisu tenüng nung kotak nung alirtem, alima aser ali telung 
nung alirtem ajaki pa dang temokok agi apudaka külemtsü

Yisu tenüngji amajok nung tamangba tenüng ka amshiba masü, iba ya 
tematiba chuba menden ka tenük agi anguba aser manguba ajak len 
tashi ketdang tulu lir. Kodang nai pa tenüng jembir, Nai pa tashi teme-
nenmadak sür shia aruba takokba tulu tasüba aser tammang madak 
ayongzüker aser mojingi atentener, shirang tashi mait i akümer aser te-
meshiba yangrua tenzüker.

Ozüng tashi tulu nung Yisu tenüng zülua lir, aji kotak nung agizuker, mo-
lumi nung tsübur, aser alima nung akhüm agutsür. Kechi tasashi tia jen-
jang nung liaka, Yisu tenüng tamang agi ayongzük dang ajaki aputaka 
agizuktsü. Rara liaka kechi mapatem ajak nung pa tenüng nung tasü 
ita sarasademang, aser koba asen tashi agi makoker, ajak Yisu tenüng 
nung kokteter. 

LAI TAZUNGTSU
Mark 16:17

365 ANOGOSHIA LAI AZUNGTSÜ 
TAYONGZUKBA – ANOGO 187
2 Putipuyang 30-31
Tenyartem Mapa 28

TENTONÜ, CHITENI 6

TANÜ SARASADEM

AINKAR TAYONGZUKBA

Oba, Ni tasü ita kü taküm nung Yisu jaoker. Ni ayongzüker Yisu tenüng 
nung kotak nung, alima nung aser alima kübok nung pa Kibur ta ajaki 
apudaker. Amen! 

Yisu tamatiba tenüng nung tenoktangba ajaki apudaker aser tongpang 
ajak pa tashi nung mejioka apudaker. Alima densa ajak nung ni tesünep 
ayongzüker Yisu tamatiba tenüng nung. Amen. 

TEMATIBA TEYARITEMATIBA TEYARI
Tenüngsang Ken 5:12
Kechiaser nai temeshipur moatsür; Oh Kibuba, jong agi ama ne 
temeim agi parnok awabanger.

Nisung kar taküm nung Tsüngremi temeim taochi sayubaji pai balaka 
temaba nung ajongketa yua repranga lir. Kodang nisungi aser alima 
mapang temi ne jakdang junga benshibaji Tsüngrem temeshiba na anasa 
aliba ajanga lir. Kodang Tsüngrem temeim agi na wabanga alir, idakji na 
tangar dang nungi ne dak tajungba benshir. 

Yosef bendang lima nung liasü, aser Tsüngrem pa den aliba ajanga par 
Kibur Potifar kidang azükarudaktsü, aser tepoudak Tsüngremi pa amshi 
aser Farao chuba kidang pa ajungket. Tsüngrem ne den aliba ajanga na 
tangartsüngdanga ajongketa sayur, nür kibong, ne rongsen aser business 
and ne mapatem ajaklen. 

Tsüngrem ne den aliba ajanga na ajongketer, ibai alima yimya raksa-a 
na anema noktakertem anendaktsür, aser memchiri meinyatetba kishi 
lapoktsür. Kodang Tsüngrem ne den litir tangari mapa tasak ajak na asoshi 
temela kümdaktsür. Tsüngremer teyaribaji nai bushiba masü, saka ajemalu 
tashi- angaba aser Tsüngrem den tesendaktep tarok aliba ajanga lir. 

LAI TAZUNGTSU
Daniel 1:9 

365 ANOGOSHIA LAI AZUNGTSÜ 
TAYONGZUKBA – ANOGO 188
2 Putipuyang 32-33
Rom 1

SANGTENNÜ, CHITENI 7

TANÜ SARASADEM

AINKAR TAYONGZUKBA

Kibuba, ne temeim teyari agi ni wabangdakjang. Ne tematiba taochi agi 
kü taküm ozü kibong, business aser mapatem ajonga nung ne teyaribaji 
ni inyakba ajonga nung ngudakjang. 

Ni temeshiba agi wabanga lir. Ni koleni aor tematiba nung ni ajongketer, 
aser ajaki ni bushir, ni shingai-a mejentoktsü kechiyong Tsüngrem 
teyariba kü den maneni anir Yisu   tenüng nung.

TSÜNGREM NE TAMAI TONGPANGI AOTSÜTSÜNGREM NE TAMAI TONGPANGI AOTSÜ

Tazüngkunem 20:4
Kechiaser Kibuba ne Tsüngrem nenok den odagi, pai nenok asoshi 
tsükchirtem den raratsü aser nenok kümzüktsü.

Na ne kisung agi taküm tongpang raratsü meyanglu. Tsüngrem ne jak-
dang rarai walunir ama anir. Alima balaka nungi arur pai tsükchir atsü-
ka aliba anendatsür aser mojing sentong matalokdang anendatsür. 
Anogoshia na takok ngua pelabaji nai memeteti ne tongpang Tsüngremi 
rarar. 

Kodang Tsüngrem ne jakdang aor ne tetsübu samar aser ratamataba 
tashi samar. Ne jakdang notaker pai anir aser pai ashir, na anema yan-
gluba nok o nü kecha azükaru masütsü, Ne mapaji pa dak amangang 
aser pa o nung sot-a liang. Kodang Tsüngremi ne asoshi rarar tongpang 
pai akok dang na ajungketer marakzüi noktakang aser Kibubai ne taküm 
nung takümtet agutsüba jungkai adokbaji reprangang. Hallelujah!

LAI TAZUNGTSU
Isaia 52:12

365 ANOGOSHIA LAI AZUNGTSÜ 
TAYONGZUKBA – ANOGO 189
Luk 13:1-21
Tenüngsang Ken 72-73

RASEMNÜ, CHITENI 8

TANÜ SARASADEM

AINKAR TAYONGZUKBA

Kibuba kü jakdangi aor, ni asoshi rarar. Atsüka aliba tsükchir, ni raksatsür, 
manguba sang aser mojing tekülak ajak anendaktsür, Yisu tematiba 
tenüng nung.

Kibuba kü jakdang aor pai rara a ni kümzüker. Kecha tongpangi ni 
mekongshitsü. Memchir nok o nü tsükchiri yanglubaji ni mekongshitsü 
aser aji menoktangtetsü Yisu tenüng nung! Kibuba tenüng asanger.

TSÜNGREM TEMEIM KODANGA MESAMARTSÜNGREM TEMEIM KODANGA MESAMAR

Yerimia  31:3
Kibubai talang nungi pa dangi adok. Ni teti tatem maka temeim agi 
na meim; anungji ne dang temulung alemba maneni lir. 

Tsüngrem temeimji tsüngküm monpu ka atema dang masü, temulung 
shirang dang yarir masü pa temeim tatem maka. Nai pa memetet dang 
nungi pai na meim. Laishiba-i ashir, asenok ano menenpurtem alidang, 
Khrista asenok asoshi asü. Nai ne mesüng sarasadem masü dang, pai 
na shimatok. Mapangtem melenshiaka Tsüngrem temeim teti kasa dang 
alir. Memchir temeimbo samar mesüra mokonga toker. Saka Tsüngrem 
temeim teti marakzüi alir.

Pa temeimi arishir, anebtsür, melenshitsür, tanaben sakdaktsür aser 
tashi itdaktsür. Temeimi tamajung ta mashir, saka taküm tasen melentsür. 
Tsüngrem temeimi yipru aser tongpang rara aruaka asenok wabanga 
yutsür aser timtem nung anisüngzük  agutsür.  Alima ajonga anokshiaka, 
pa temeimi na akanga soter. Tsüngrem temeimji rara makaba tia 
nung dang masü, saka iba mapang nung pa alibaji metetdakja sayur. 
Pai na ajonga meteta lir, aser ngua, meima lir. Pa temeimji kecha agi 
piladaktsütsü makok.

LAI TAZUNGTSU
Rom 8:38-39

365 ANOGOSHIA LAI AZUNGTSÜ 
TAYONGZUKBA – ANOGO 190
2 Putipuyang 34-36
Rom 2

YANGTEPNÜ, CHITENI 9

TANÜ SARASADEM

AINKAR TAYONGZUKBA

Oba, Ni ne temeim kodanga metsükba, tatem makaba temeim anisüngzük 
ni agizuker. Ne temeim agi ni na anasa arudakjang anebjang, tashi 
meyipa agujang. Yipru, tongpang nungi ni sota yujang, timtem nungi na 
kü anisüngzükdak lir.

Tatem makaba Tsüngrem temeim dak ni anisüngzüker. Kecha agi kü 
taküm pa dak nungi mepiladaktsütsü! Kibuba tenüng asanger.

TSÜNGREM TEMEIM KODANGA MATEMERTSÜNGREM TEMEIM KODANGA MATEMER

Rom 2:4
Mesüra Tsüngrem ajungba agi na temulung meyipba leni anir ta 
memeteti, nai Tsüngrem ajungba aser tazüzükba aser taremzükba 
rongsen mezüngmeshir no? 

Tsüngrem temeim tashi mait aser sama aotsüba masü, saka marakzüi 
maneni moshia yima alur. Pa temeim agi temulung melenshia bener 
arur teyimla agutsür aser shisabulu nungi ajongketer. Asen talenba nun-
gi salatsübaji asenok tabensaba agi masü, saka pa tajung agi moshia 
sungdaktsüba ajanga lir. Asenok timtem aka aser atsüngzüka oaka pa 
temeimi maneni anidaker. Tsüngremi temeim asenok nem metetdaktsür 
pa asen den lir, pa asenok anema masü, Nai pa dak metalokang. 

Tsüngrem temeim teti tasen akümer, kishi lapoktsür, tongpang kokda-
ktsür aser tamakoktsü ajak takoktsü kümdatsür. Pa sayuba lir. Ne taküm 
nung tesashi mapang aruaka, pa temeim anisungzüka bener arur. Alima 
nung mekonga dok-a, pa temeimi ne tanela lemla-a sakdaktsür. Na tam-
mang mapang ka ajang aka, pa temeimi na bushitettsü. Pai na jatetsü 
aser temabai ajongketsü, ibai temezütsüba totsü küm nung lir.

LAI TAZUNGTSU
Anitet 34:6

365 ANOGOSHIA LAI AZUNGTSÜ 
TAYONGZUKBA – ANOGO 191
Ezra 1-2
Rom 3

ROGONÜ, CHITENI 10

TANÜ SARASADEM

AINKAR TAYONGZUKBA

Oba, ne temeim asoshi ne nung asanger, Koba temeim kodanga matemer. 
Ne temeim agi ni bushia anidakjangma, aser tongpang ajak koka, kishi 
lapokjang aser tamakoktsü ajak takoktsü kümdakjang Yisu tenüng nung! 
Amen

Tsüngrem temeim agi ni wabanga yutsür, aser teti pa tajungba indang 
nung tarokba dangi anir Yisu tenüng nung!

TSÜNGREMER JONGTSÜNGREMER JONG
Tenüngsang Ken 3:3
Saka na, Oh Kibuba, ni meketa jong lir; nai kü nem sentsüwangshi 
agütsü, aser kü kolak ajungket.

Tsüngremi ne taküm nung jong ama meketbanga wabanga jujar lir. 
Na anema tenük agi anguba aser manguba ajak Tsüngrem jong agi 
shibanga lir. Tsüngremi na aser tsükchir tsüngda nung noktakba ajanga 
lendong aguja samatsütsü aruaka makoktsü. Pai ne shisatsü, ne temang, 
rongsen aser nür kibong aser tarutsü ajak wabanga lir. 

Na Tsüngrem jong agi shibanga lir, kechai-a ateta maitettsü, tammang 
lijakjang agi ne dak akatsü makok. Kodang na tetsübu aiter, bilemtetang 
Tsüngremi na wabanga lir. Na lendong timtem kar aruaka, pai na 
kümzüka tesangwa kübok yutsür. Kodang na anema noktaker, ne 
tashi-mait dak mekongshir saka Tsüngrem jong dak dang kongshir. Na 
tematiba Tsüngremi jara yanglua shipanga lir. Teti Tsüngrem temeshiba 
kübok dak kümzuka liang, iba tesüngmangtsü temezükba totsü küm 
nung. 

LAI TAZUNGTSU
Tenüngsang Ken 28:7

365 ANOGOSHIA LAI AZUNGTSÜ 
TAYONGZUKBA – ANOGO 192
Ezra 3-5
Rom 4

KÜPTOKNÜ, CHITENI 11

TANÜ SARASADEM

AINKAR TAYONGZUKBA

Kibuba, Na kü jong aser kü noktang kü taküm, kibong, temang, rongsen 
aser kü tarutsü meketa shibanga jujang, kecha-i ateta meyitetsü. 
Tammang lijakjang noktangang aser tsükchir tasa ajak raksadakjang! 
Amen  

Kibuba, Na kü jong. Ni wabanga sota lir. Kü dak kongshitsü makok, 
Tsüngrem tashi ain tanü aser teti lir. Hallelujah!

TENLA AGUTSÜBA TAOCHITENLA AGUTSÜBA TAOCHI
2 Korint 9:7
Nisung shia kechi koda pei temulung nung mulungtet aji oda agü-
jang; saka nungnanga masü, kangshia masü, kechiyong Tsüngremi 
pelashishia agütsüba meimer. 

Tenla agutsübaji taochi lir, kuret masü. Kodang tenla agutsü dang te-
meim aser tashi anga agutsür ibaji metsü ama akümer aser kotak nun-
gi aji agizüker aser temoatsü renloker. Tenla agutsüba ajanga anüng 
akong tanela raksa kokteter aser merumeru yimya samar aser shitak-
ba Khristan ka akümer, aser Tsüngrem yimli nungi temoatsü talubosa 
agizüker. Tenla mulungsoa agutsür temi, nungnanga masü, kangshia 
masü mesüra tetsübu agi masü, saka pa akaba ajak Tsüngrem nungi 
anguba ta angatetba ajanga agutsür.

Nai kodang agutsürtir na Tsüngremer sentong nung tembar akümer, aser 
jenti agutsü kishi lapoktsür. Nai tenla kwika agutsü ta masü saka ne mu-
lungteta agutsübaji metemtanger. Tenla agutsüba taküm temi Tsüngrem 
sayatenya lenmang aser maneni chiyungtsü kishi lapoka pa anioker. 
Agutsübaji taochi lir aser agizükbaji a taochi lir. Nai agutsüba ajanga 
talubosa angutsü tasen mapang ka lapoktsür, aji nai maneni inyakang. 

LAI TAZUNGTSU
Apijemtsü Shin 11:25

365 ANOGOSHIA LAI AZUNGTSÜ 
TAYONGZUKBA – ANOGO 193
Ezra 6-8
Rom 5

AMUNGNÜ, CHITENI 12

TANÜ SARASADEM

AINKAR TAYONGZUKBA

Kibuba, ni mulungsoa agutsütsü taochi agujang. Ni nungnanga aser 
kangshia agutsüba temulung lapokjang. Ne sentong nung kotaker yimli 
asoshi tembar asütsü temoatsü kikum lapokjang Yisu tenüng nung.

Mulungteta agutsütsü taochi kü nem agujang. Tenoktangba mekai kü 
nem temoatsü moshia yimdakjang Yisu tenüng nung! Amen. 

TSÜNGREM TEMULUNG ALEMBA TSÜNGREM TEMULUNG ALEMBA 
TULU MEMELENSHIRTULU MEMELENSHIR

Aiatai 3:23 
Anepdang shia parnok tasen; ne temulung alemba tulu lir.

Tsüngrem dak temulung lemtetbaji Khristantem teyimla lir. Pa kodanga 
memelenshir, marakzür mesüra metsüker. Kodang memchir melenshir, 
mapang densa anokshir aser memchir taküm nung ratamata akümer, 
saka Tsüngrembo kesa dang alir. Pa dak temulung alemba jakla tezüng 
yanga lir, pai tenangzükba meraksar pa tezüngzüktepa ajak bilemteter, 
pai ne taküm asoshi jembiba ajak atalokdaktsür. 

Tsüngremi nai tai inyakba züluoka mayur, pa mulung lemtetba agi 
memchiri inyakba nung merepranger, khen khen nai aibelena meinyaka 
ka pa bo teti temulung chitetba lir. Tsüngrem ochishiba agi na sota, 
wabanga, aguja yutsür. Tsüngremi par nisungtem kodanga sendoka 
medoktsür. Pa temulung lemtetba adangji. Pai ne taküm nung kechi 
tajung inyaka tenzük, aji pai tatem tashi inyaktsü iba ya totsü temüzütsüba 
küm lir. 

LAI TAZUNGTSU
Züngdangba 23:19

365 ANOGOSHIA LAI AZUNGTSÜ 
TAYONGZUKBA – ANOGO 194
Ezra 9-10
Rom 6

TENTONÜ, CHITENI 13

TANÜ SARASADEM

AINKAR TAYONGZUKBA

Temulung lemtetb Tsüngrem, kü teyimla ne dak yua asonga lir. Anepdang 
shia taochi tasen agutsüba asohi pelar. Ni metet ni asoshi shin o aser 
tenangzükba ajak ataloktsüogo ozü kibong, rongsen aser business 
ajonga Yisu tenüng nung.

Tsüngrem memelenshiba ochi nung ni noktaker. Kü taküm nung pai 
nangzükba ajak shin o aser ni tarotsü asoshi kotaker mangdang ajak 
ataloktsü. Yisu tenüng nung. Hallelujah!

TANEBTSÜBA TSÜNGREMTANEBTSÜBA TSÜNGREM
Anitet 15:26
Pai ashi, “Nenoki Kibuba Tsüngrem ola angadi süra, pa tsüngdang 
kechi shitak aji inyakdi süra, aser pai melabatem nung temulung 
agütsüdi süra, Ijip nunger dak ni tongdaktsüba tashitak kata ni ne-
nok dak metongdaktsütsü; kechiaser na anebtsüba Kibubaji ni lir.” 

Tsüngremi pa sasa tekümtet agutsür dang masü saka tanebtsür lir. Pa 
temang shi nung shirangba dang anebtsür masü saka temulung shirang 
tekolok shisatsü tongpang, tanela nung alenba aser senmanger nun-
gi arua kangshia ajaklen kongshia anebtsür. Iba kesa Tsüngrem Israel 
nunger azüngmeyakdak anebtsü aji kodanga memelenshir. Pa tanebtsü-
ba pa o ajanga yima alur.

Tanebtsübaji Tsüngremi khen khen anebtsüba masü saka ibai pa dak 
aketba yimya lir. Pai shirang anebtsür, temang teraksaba yanglushitsür, 
yirua aliba mulung alenteper aser taküm raksa aliba ajak yanglushir. 
Tashidak tashi mait ajak tema nung pa tashi tuluba lir kodang mozü i 
mapa meinyaker idangji Tsüngremi tesüngmangtsü anebtsüba mapa 
tenzüker! Tanebtsübaji temela! Hallelujah! 

LAI TAZUNGTSU

Tenüngsang Ken 107:20

365 ANOGOSHIA LAI AZUNGTSÜ TAY-
ONGZUKBA – ANOGO 195
Nehemia 1-3
Rom 7

SANGTENNÜ, CHITENI 14

TANÜ SARASADEM

AINKAR TAYONGZUKBA

Kibuba, Na kü tanebtsür lir. Ne tanebtsüba tashiji kü temang, mulungsentsü 
aser tanela nung agizüker. Kü taküm nung teraksa ajonga yanglushijang, 
aser ne tanebtsüba kü dak atokdakjang, Yisu tenüng nung.

Yehovah Rapha tashi ain agi kü shirang ajak temang nung temulung 
nung aser tanela nung anebogo Yisu tenüng nung. 

YISU ASENOK ADVOCATEYISU ASENOK ADVOCATE
1 Yohan 2:1 
Tebusangtem, nenoki temenen mebenshitsü asoshi item o ni nenok 
dangi zülur. Saka oda nisung kari temenen menara, Tebu den aser 
Teyarir ka, oda Temeshiba Yisu Khrista lir

Khristantem atema kotak nung temeshiba ozüng indang mepishitsür lir. 
Aji Yisu Khrista asen advocate lir. Pai asenoki tajung inyakba ajanga 
mepishitsür masü, saka pai kangki nung inyakatokba temeshiba 
ajanga lir. Kodang tsükchiri asenok anema jembir idangji Yisu asenok 
asoshi langzür, kodang asenok dang tamajung ta noktaker idangji Yisui 
noktanger, kodang asenok atsüzüktsüba arur Yisui asenok melena 
noktaker.

Pai asenok atema advocate ama noktakba ajanga tsükchir tammang 
temi asenok anema aitsüba ajak Yisui anendaktsür aser na kotaker tebu 
dangi metsübui oa noktaker. Na kotaker o bendang dak noktaktsü ne 
kisung masü, Yisu ne melen noktaker, pa azü tokshibaji na asoshi kuli, 
pal temeshiba agi na meibanga lir, aser pai na asoshi mepishitsür. Pai na 
kodanga metoktsütsü. Pa o nung amangang! 

LAI TAZUNGTSU
Rom 8:34

365 ANOGOSHIA LAI AZUNGTSÜ 
TAYONGZUKBA – ANOGO 196
Luk 13:22-35
Tenüngsang Ken 74-76

RASEMNÜ, CHITENI 15

TANÜ SARASADEM

AINKAR TAYONGZUKBA

Oba, Ni ne nung asanger, Yisu Khrista senti zü ajanga ni anema aitsüba 
ajak anentsüogo. Khristai ni asoshi ajak inyakatokba ajanga ni ne kotak 
mendeni tasü keta arur. 

Yisu ni asoshi mepishitsür kü advocate, ni atema wabanga noktaker, kü 
jong aser kü taküm soter. Kü taküm anema noktaker ajak pa temeshibai 
koktaktsür, Kibuba tenüng asanger.

YISU YIMJUNG CHUBA CHIRYISU YIMJUNG CHUBA CHIR
Isaia 9:6
Kechiyong asenok nem tanur ka soja lir, asenok nem jabaso ka 
agüja lir; aser yimsüsüba pa tapubang nung alitsü; aser pa tenüng 
Tesüngmangtsü, Teshisadanger, Tsüngrem Tashi Tulusang, Teti Ta-
tem Maka Tebu, Yimjung Chuba Chir ta ajatsü.

Yisu, yimjung chuba chir lir, par yimjung agutsür dang masü, saka paji 
yimjung lir. Kong pa lidir yipru ola samar aser tetsübu tashi samadoker. 
Yisu indang tesünep yimjungji alima tashi-mait nung dang inyakba masü, 
saka pa dak sayatenya tematiba nung anisüngzük asongogo a lir. Ne 
taküm nung tenük agi manguba temi asapranga teraksatsü bener arua-
ka, Kibubar tekümtet nai süngjema repranga atang.

Kodang ratamata asaprang mapang ka arur, idakji Yisu anitdang ajak sa-
mar, shisabulu tokdanger aser temeshiba meyipa arur. Pa tesünep asen 
mulung, shisatsü wabanga yutsür aser tanela tashi itdaktsür. Taküm 
anokshitsü aru aka, yimjung chuba chir manokshi noktaka lir. Ne taküm 
densa nung masü, pai agutsüba takokji takokba menden nungi yima alur. 
Iba tesünep senmangji shingai a mendoktetsü. 

LAI TAZUNGTSU
Yohan 14:27

365 ANOGOSHIA LAI AZUNGTSÜ 
TAYONGZUKBA – ANOGO 197
Nehemia 4-6
Rom 8:1-21

YANGTEPNÜ, CHITENI 16

TANÜ SARASADEM

AINKAR TAYONGZUKBA

Kibuba Yisu, kü taküm tia ajak nung ni na jaoker. Yipru, shisabulu, tetsübu 
ajak anendakjang aser ne yimjung tesünep meyip agujang! Amen.

Yimjung chuba chir kü taküm nung yimsü asür, yipru ajaki aputaktsü. Kü 
mulung temeshiba tesünep agi sünga lir. Yisu tenüng nung.

ASEN TEPERIBAASEN TEPERIBA
2 Korint 3:5
Onok pei sasa nungi langka lir ta onoki mebilemer, mesüra onok 
pei sasa teperi lir ta masü; saka onok teperiba Tsüngrem nungi lir. 

Ainkar ka asü nung, ni ya Tsüngrem tenüng nung ashir, shitakba tepiribaji, 
ne sempet, na akaba tesendaktep mesüra ne tashi nung masü, saka 
item ajakji Khrista dak dang angur. Ne taküm nung Tsüngremer sendong 
atalokdaktsütsübaji yisu dak nungi dang ajak tenzüka angur. Kodang ne 
tashi agi inyaktsü makoker, idangji pa taochi i yarir, kodang na maka 
maiter idangji pai moshia agutsür. Kodang ne shisatsü i matonger, pa 
angatetba ajanga ne tajangzük tejakleni aor. 

Yisu ajaklen tepiriba; pa dak tali metalokdang, pa tashi ain tali jungkai 
adoker. Nai teradang angatetdang pa teperiba jungkai adoker pai ajak 
süngdaktsür, tashi mait ajak nung tashi agutsür, aser nungdak ajak 
agutsür. Iba temezüba totsü küm nung na kechai manüngtsü kechiyong 
Khristaji ne teperiba lir. 

LAI TAZUNGTSU
Filipi 4:13

365 ANOGOSHIA LAI AZUNGTSÜ 
TAYONGZUKBA – ANOGO 198 
Nehemia 7-9
Rom 8:22-39

ROGONÜ, CHITENI 17

TANÜ SARASADEM

AINKAR TAYONGZUKBA

Oba, ni kü sasa inyakba nung malitsü, saka ne taochi nung metaloker. Ni 
süngdakjang, kü tashi maitji ne tashi agi melenjang, nungdak ajak perijang, 
aser ne tashi ain agi süngdakjang ne sentong ataloktsütsü asoshi. Amen. 

Kibuba Yisu, Na kü teperiba ta ni ayongzüker. Kü nungdak ajak ne dak 
lir, aser kü taküm kecha nunga anüngakong mali. Ni kü senmanger 
ajak madak talubusua temoatsüba lir, Yisu tenüng nung. Kibuba tenüng 
asanger.  

TEMESHIBA TEMANG TENZÜKDAKTEMESHIBA TEMANG TENZÜKDAK
Isaia 53:5
Saka asen ozüng raksaba asoshi pa dak zübu aket, asen tai menaba 
atema pa temang mendaktsü, aser tesünep asoshi pa dak temeren-
shi atong; aser pa dak azükba agi asenok aneba lir.

Shirang makabaji temeshi anema aliba dang masü, iba ya Khrista taküm 
asen temangi maneni yima alur. Kibuba Yisu kangki nung timtemba ajan-
ga asen tanebtsüba aküm. Pa tarak zübu ajanga asen asoshi alizük, 
aser asen taküm nung sayatenya tashi ajanga anebtsü.

Temeshiba temang süra ne temangji tanelai yimsü süa anir, shi telem-
bet temang agi masü Yisu taküm tsüpok dak lir, Nai pa dak metaloker 
alidang, pa temeshiba anema aliba tashiji ne dak yima alur, tashi tasen 
agutsür, rasak aliba yanglushitsür, ne temang nung aliba ajonga aser 
tashi mait ajak kokteter. Na temang nung tashi mait atema rarar masü, 
koba Yisui na asoshi yutsü aji nai agizüker. Hallelujah!

LAI TAZUNGTSU
1 Peter 2:24

365 ANOGOSHIA LAI AZUNGTSÜ 
TAYONGZUKBA – ANOGO 199
Nehemia 10-11
Rom 9:1-15

KÜPTOKNÜ, CHITENI 18

TANÜ SARASADEM

AINKAR TAYONGZUKBA

Oba, Ni temeshiba temang agizüker, Khristai inyakadokba ajanga, pa 
zübu ajanga kü temang ajonga nung tashi agutsüogo Yisu tenüng nung.  

Yisu taküm kü temang nung yima alur, Ni temeshiba temang tashi nung 
jajar, anogoshia sayatenya taküm nung ni alir. Ni tsüktsü ni anema 
temenen nok o nü arubaji noktaktsü makok Yisu tenüng nung. Amen.

TEMOATSÜ KOBA NUNG SHISABULU MAKATEMOATSÜ KOBA NUNG SHISABULU MAKA

Apijemtsü Shin 10:22
Kibuba temoatsü agi takar kümdaktsür; aser iba denji pai tejashi 
kecha mebendenloker.

Tsüngrem temoatsüji alima yimya nungi balaka lir. Alima rongsen khen 
khen shisabulu, teyazü jembiba aser rongsen samatsü tetsübu ajanga 
bendena arur. Saka kodang Tsüngremi nisung ka moatsür, pai tesünep, 
tepela aser tanelar tesüngjem enoktsür. Temeshi temoatsüji ajonga dak 
kongshir, ne rongsen, ne sendaktep na anema aliba, ne sentong tangar 
kongshiba. Abraham, Issac aser Yosef moatsübaji nisung shisatsü 
agi masü saka Tsüngremi parnok den tezüngzüktep yangluba ajanga 
moatsü. 

Temoatsüji rongsen bendenba dang masü, saka iba ya shisabulu makai 
temeshiba sentong tashi ain atalokdaktsür. Tsüngremi par chirtem 
moatsütsü pelar kechiyong parnoki kotak yimli tajung indang kuli asütsü. 
Kodang Tsüngremi na moatsür, yipru agi ne temoatsü bener aotsü 
makok aser tsükchiri na renlokba azükaru meraksatsütsü makok. Ne 
temoatsüji ni nür kibong nung moshia yima alua angur, Iba temezüba 
totsü küm nung na kecha agi a manüngtsü. 

LAI TAZUNGTSU

Tenüngsang Ken 112:1-3

365 ANOGOSHIA LAI AZUNGTSÜ 
TAYONGZUKBA – ANOGO 200
Nehemia 12-13
Rom 9:16-33

AMUNGNÜ, CHITENI 19

TANÜ SARASADEM

AINKAR TAYONGZUKBA

Oba, Ni agizüker koba temoatsü agi ni takar kümdaktsür aser shisabulu 
maka. Ni ajak nung moajang tanela, shi temang nung aser rongsen nung 
aser iba küm nung na ajungba taküm kuli asütsü. Amen! 

Kibuba temoatsü kü dak amenloker ni takar kümdaktsür aser shisabulu 
maka kü temoatsü wabanga lir. Yisu tenüng nung.



www.goodnewsdailydevotional.com 23

TATEM MAKABA TSÜNGREM TASHI AINTATEM MAKABA TSÜNGREM TASHI AIN

Yerimia 32:17
Aia Kibuba Tsüngrem! Na ain tulu aser ne tepen songtokba agi 
anüngtem aser alima yanglua aliba ya na lir. Na asoshi kecha tasak 
masü

Tsüngremji tebang agi rasa a ashitsü makok kechiyong pa tesüng-
mangtsü agi meketbanga mena lir, aser pa tashi ain kecha agi metongtet 
alimai akoktsüba tashi kechai a mesotet aser mekongshitet. Pai jembir 
aser anüng ali ajong yanglur, pai ozüng agutsür aser tenemi arakzür. 
Nisungi tsübua bilembaji Tsüngrem matsüngdang kecha masü, pai tashi 
ain madak alimai bilembaji kecha masü, ozüng melenshitsür teraksa 
ajak meyipa agutsür koba memchir tashi agi inyaktsü makok.

Kodang Tsüngrem tashi i mapa inyaker tenoktangba ajak tsüker aser 
talenba ajak salatsür. Tsüngrem shibai kecha makaba nung atoker aser 
alima ta ajaba pai yanglu aser kecha makaba nung pai idakji liang ta ashi 
aser alimai pai ashiba anga.

Adianutem, Tsüngrem tashi ain ji mapang mesüra densa repranger ko-
danga majemer, iba teti tatem makai alir. Tsüngremi pa dak dang aman-
gang ta ashir. Iba totsü temezüba küm nung pa ne Tsüngrem lir!

LAI TAZUNGTSU
Luk 1:37

365 ANOGOSHIA LAI AZUNGTSÜ 
TAYONGZUKBA – ANOGO 201
Esther 1-2
Rom 10

TENTONÜ, CHITENI 20

TANÜ SARASADEM

AINKAR TAYONGZUKBA

Oh, Kibur Tsüngrem, ne kodanga matemba tashi ain nung ni amanger. 
Ne tashi tulu taka kü taküm nung songdokang, tenokdangba talenba ajak 
raksa salajang, aser temakoktsü ajak takoktsü kumdakjang Yisu tenüng 
nung.

Tsüngrem tashi ain ji kü taküm nung tatem makai mapa inyaker. Tamakokji 
ajak pa tashi ain kübok aputaker. Ni takoker tsütsü lir. Tsüngrem den ni 
takoker lir, Yisu tenüng nung. 

TETI ALIBA TEYARIRTETI ALIBA TEYARIR
Tenüngsang Ken 46:1 
Tsüngrem asen jenokdak aser tashi, timtem nung anasatiba teyarir.

Yisui tetsüngda talang nungi repranger masü. Pa asenok yaritsü teti 
anasa lir, aseni pa ajadang idang yongji langzür tetsüngda, mapang 
densa aser ne tashi telempet liaka pai teyari kodanga memenür. Ne 
timtemji mulung shirang, tanela aser shi temang nung süaka, Yisui 
yaritsü ne den noktaka lir. Yisu lira nür kibong kodanga mebendangtsü 
ne businessji masütsü aser ne rongsen kodanga mesamatsü.

Na mi nung jaja aka, yipru na anasa aruaka aser lenden nung jaja aka, 
Yisui mapang shitak nung kotaker teyari arur. Kechi agi na shisabulur pa 
tashi matsüngdang aji kecha masü. Kodang taküm nung teraksa arur, 
pai na soter kodang ne tia temakoktsü ama arur pai lenmang yanglutsür. 
Yisuji teyarir dang masü pa tamang katetba kodanga metsüker.  

LAI TAZUNGTSU
Ibri 13:6

365 ANOGOSHIA LAI AZUNGTSÜ 
TAYONGZUKBA – ANOGO 202
Esther 3-5
Rom 11:1-18

SANGTENNÜ, CHITENI 21

TANÜ SARASADEM

AINKAR TAYONGZUKBA

Kibuba Yisu, ni ne dangi kü tatsüdak aser tashi ama ne dak jenoker. Ni 
tanela nung shitemang kechi ataloker idakji na aitdang, ozü kibong nai 
sotang aser kü business nung yariang. Amen!  

Yisu kü den teti lir ni metsübutsü. Yisu lungma nung ni noktaker. Ni 
kodang metsüktsü. Ni oadang aser arudang osangtajung angashitsü. 
Kibuba tenüng asanger!

TEBUR TAJUNGI ASEN MELENSHITSÜRTEBUR TAJUNGI ASEN MELENSHITSÜR

Tenüngsang Ken 27:4
Ni Kibuba dang langka asüngdangogo, ni ibaji bushitsü, oda kü 
arishi anogo tepiyong, Kibuba kidang lia Kibuba tobur ajungba re-
prangtsü, aser tenla kidang pa dang asüngdangtsü.

Yisuji temeshiba tebur tajung lir. Temeshi nung tabensa, sentsüwangshi 
tesangwa, aser pa tebur ajung kecha dena memetangtetba. Na pa ana-
sa tali aodang na tali tebur tajungba küma melenshir. Pa anasa alidang 
ne jakla yimya tali tebur ajunger, tebilemba merükteter aser ne tenüng 
tasen akümer. Alima tebur tajung samar, saka Yisu tebur tajung tatem 
maka tali akümer.

Pa tebur ajungba agi maksü agi akhümi melenshir, aut melena naro zük 
kümdaktsür aser teraksaba agi tajungtiba kümdaktsür. Kodang na pa 
tsüngdang ne mapang agutsür, pa yimya ne taküm nung yaloktsü ten-
züker, Na tali ajum alur, tashi taitba, temerükba aser tali tesangwaba 
akümer. Yisui na tema dang tebur jungdaktsür masü saka pai ne telung-
ba nisung tebur jungdaktsür, tepela tesünep aser pa taochi agi aguja 
süngdaktsür.

LAI TAZUNGTSU
2 Korint 3:18

365 ANOGOSHIA LAI AZUNGTSÜ 
TAYONGZUKBA – ANOGO 203 
Luk 14:1-24
Tenüngsang Ken 77-78

RASEMNÜ, CHITENI 22

TANÜ SARASADEM

AINKAR TAYONGZUKBA

Kibuba Yisu, Ni ne tebur tajung dak ranglokdang kü taküm melenshidakjang. 
Kü tebilemba merükjang kü tenüng melenshijang, aser kü jakla yimya ne 
sentsüwangshi taochi, tesünep aser ne teyari agi tebur jungdakjang. Amen!

Yisu tebur tajung kü dak amenlokdakjang. Kü taküm nung pa 
sentsüwangshi, temerükba aser taochi yaloker Yisu tenüng nung.

ASEN TAKÜM TIA ZÜLURASEN TAKÜM TIA ZÜLUR
Ibri 12:2
Asenok tamang tetenzük aser tabensadaktsüba Yisu shibai pei 
jakdang aliba tepela asoshi maksü arema kangki timtem aremzüka 
Tsüngrem Chuba menden tajichilen amen, pa dak repranga asenok 
jakdang aliba tasemtepba nung taremzük agi asemtepdi. 

Ne tarutsü sentong Yisu den tenzüker, memchir sentong masü. Na netsü 
pok nung meyangludang, pai sentong zulu a tok aser ne tetsüng lenmang 
tebur junga yanglu aser ne nem takokba agutsüogo, Yisu asen tamang 
tetenzük aser tabensadaktsüba. Pai kechi tenzük aji pa sota aji ayu aser 
pai kechi ayu aji tembanga inyakogo. Pai zülubaji kechai a matsüzüktet. 
Pai sentong yangluaba kecha agi menua matsüzüktsü aser tsükchir ne 
tarutsü otsüji zülushitsü makok.

Kodang ne tenük Yisu dak rangloktir, ratamata samar. Pai na anir, na 
melenshitsür, tashi itdaktsür aser ne taküm kotak nung zülua aliba ama 
küma yanglushitsür. Yisu den ne tarutsü kecha ratamataba mali, teti 
kümzüka, wabanga tetemjen nung lir. Yisui ne dak tenzükbaji pai tebur 
junga tema inyaktsü, iba temezüba totsü küm nung. 

LAI TAZUNGTSU
Filipi 1:6

365 ANOGOSHIA LAI AZUNGTSÜ 
TAYONGZUKBA – ANOGO 204
Esther 6-8
Rom 11:19-36

YANGTEPNÜ, CHITENI 23

TANÜ SARASADEM

AINKAR TAYONGZUKBA

Oba, Na kü tamang tetenzük aser tabensaba ni asoshi lir. Kü lenmang 
aniang ne sentong ni asoshi sotang, ni anema noktaker ajak anendakjang 
aser kü taküm asoshi ajak temjen a ajungketa jujang. Amen. 

Kü tarutsü Yisui zülur renema lir. Pa taküm asoshi renema aliba shingai 
a sottsü makok! Kibuba tenüng asanger! 

KÜLEMBA AGI KOTAK LAPOKTSÜRKÜLEMBA AGI KOTAK LAPOKTSÜR

Yohan 4:23
Saka ochi nung külemertemi Tebu dang Tanela nung aser atangji 
nung külemtsü mapang arudagi aser aji tang lir; kechiaser pa küle-
mertem asütsü Tebui ibala bushir.

Tekülembaji ken atenba dang nungi temaba lir, iba ajanga temeshi len-
mang lapoktsür. Ochi nung külem dang kotak kishi lapoker Tsüngrem 
jaoker aser pa tashi ain jungkai adoker. Kodang ne mulung Tsüngrem 
tsüngdang nendaka apudaker, pa ne nungdak mapang nung arua 
sayatenya tashi tulu mapa inyaktsü. Külemba ajanga nai pa mulungjang 
kongshir. Aser tanela noktangba ajak raksatsür aser sayatenya tamaitsü 
asoshi lenmang lapoktsür. 

Ni mungdang tulu ayongzük dang nisung jenti senteper, aser idakji 
mesüngdangtet tanebtsüba sayatenya tamaitsü ataloker kechiaser par-
noki Tsüngrem külemba ajanga liasü. Külemba ajanga tenoktangba agi 
iner aser Tsüngrem ajungketa uludaktsür, kodang külemtir idangji kotak 
nungi lapoka langzür. Iba temezüba totsü küm nung Tsüngrem külemba 
agi sünger lidi.

LAI TAZUNGTSU

Tenüngsang Ken 22:3

365 ANOGOSHIA LAI AZUNGTSÜ 
TAYONGZUKBA – ANOGO 205
Esther 9-10
Rom 12

ROGONÜ, CHITENI 24

TANÜ SARASADEM

AINKAR TAYONGZUKBA

Oba, ni tanela aser ochi agi külem dang kü taküm nung kotak kikum 
lapokjang, ne tashi ainji sayuang aser talenba salajang aser ne 
sayatenya aludakjang Yisu tenüng nung.  

Ni tanela aser ochi agi külemdang, kotak kü nem lapokjang aser 
Tsüngremer tashi ain agi kü tia nung mapa inyakjang Yisu tenüng nung. 
Hallelujah!

AJAK DANG TEMABA TSÜNGREMAJAK DANG TEMABA TSÜNGREM
Tenüngsang Ken 145:3
Kibubaji tulu lir, aser kanga asangtsüla, aser pa ulubaji tatembang 
maka.

Tsüngrem tulusangji kecha tatembang maka memchir shisatsü agi 
pa shisatsü tarokji mangateter, pa tashi ain tematiba nung lir aser pa 
sentsüwangshi tuluji mesadangtet. Saka nabo nungi aluba nisung lir, 
kechiyong ne dak Khrista shisatsü lir. Ajak pai inyakbaji tematiba lir, pai 
alima yangluba shüshia, talenba salatsüba süshia mesüra anogodok 
shia chiyungtsü agutsüba süshia.

Tsüngrem tulusang kechai a shingai mebushitet saka asen tamang tashi 
itdaktsütsü asoshi pa sasa jungkai adoka sayur. Kodang taküm nung 
tebilemtsü jenti arur, idangji bilemtetang shibai anüng ita petinu sot a lir 
ne taküm a pai sota lir. Shibai tsüngmok nem tashi agutsür aser tsüngpert 
ama teküra ne dak lir aser kecha pa tashi tsüngdang kecha tulu mali aser 
kecha tila pai mereprangba mali, pa tulusangi pa tenangzükba meraksar, 
kecha tongpang mekoki mali kecha tsüngküm pa mesottetba mali. Pela 
ang na tamakoker masü, saka takoker lir. 

LAI TAZUNGTSU
Yerimia 32:17

365 ANOGOSHIA LAI AZUNGTSÜ 
TAYONGZUKBA – ANOGO 206
Yob 1-2
Rom 13

KÜPTOKNÜ, CHITENI 25

TANÜ SARASADEM

AINKAR TAYONGZUKBA

Ajakdang tematiba Tsüngrem, na tulusang jungkai adoka sayuang, 
tamakok ajak nung na takoker sayuang. Ne tashi ain agi kü taküm tia 
nung yimsü süang.   

Tulusang Tsüngremi ni meketbanga lir. Shingai meloushitetba tashi ain 
ni asoshi inyaker, aser pa tsüngdang kecha tamakoktsü mali Yisu tenüng 
nung.

TENUNGSANG AGI TSÜNGREM CHUBA TENUNGSANG AGI TSÜNGREM CHUBA 
MENDEN YANGLURMENDEN YANGLUR

Tenüngsang Ken 22:3
Saka na temeshisang lir, shiba Israel tenüngsangma nung mena lir.

Tsüngrem tenüng sangbaji alima nung pelatepa masü. Ibai Tsüngrem-
er chuba menden tushir. Kodang nai Tsüngrem tenüng asanger, nai pa 
nem ne taküm tia nung yimsü asütsü mapang agutsür. Tenüngsangba 
ajanga mapang tia melenshir, küret agi iner aser na kechi tia nung lir 
idakji Tsüngrem aitdaktsür. Aser ne tongpang pai raratsür shiba kodanga 
tamakok mangur.

Tenüngsangbaji nai kechi bilemer aji masü, saka Tsüngremji shibar aji 
metetdaktsür. Kodang nai tenüngsanga ajungketer, kotak tenyar arakzür 
aser Tsüngrem tashi ain sayur. Tenüngsangba agi pa yimsü süba jaoker, 
pa shisatsü aser pa takokba kü taküm nung arur. Kong Tsüngrem chuba 
menden amendaker kecha takok mali ajak melenshir. Iba totsü temezü-
ba küm nung ne tebang mechi agi ne tayanglur tushiang aser ne taküm 
nung temelenshi angutsü. 

LAI TAZUNGTSU

Tenüngsang Ken 47:6-7

365 ANOGOSHIA LAI AZUNGTSÜ 
TAYONGZUKBA – ANOGO 207
Yob 3-4
Rom 14

AMUNGNÜ, CHITENI 26

TANÜ SARASADEM

AINKAR TAYONGZUKBA

Kibuba, Ni na tenüng asang dang kü taküm nung ne chuba menden 
amenlokang. Ne tashi ain jungkai adokdakjang, ne sentsüwangshi 
ngudakjang aser mapang ajak nung nai yimsü süang Yisu tenüng nung. 

Ni Tsüngrem külemdang ni dak pai asünger. Kü tia nung pa chuba 
menden amenloker aser kü dak takokba jungkai adoka sayur Yisu 
tenüng nung. Amen!

KODANGA MEKOKTETBA TSÜNGREMKODANGA MEKOKTETBA TSÜNGREM
Anitet 15:3 
Kibubaji temeranger ka lir; pa tenüngji Kibuba lir.

Teti tatem makaba taoba mapang aser tarutsü mapang, Tsüngremi 
tongpang ka ta makoki mali asü. Laishiba nung sayur pa ajuruba 
ajonga nung pa tematiba ta sayur. Pai shimtetba nüburtem asoshi pai 
tsüyim sadangtsü aser parnok tsükchir Farao-er temeranger sepaitem 
tsüyim nung samadaktsü. Pai jara tulu tsükdaktsü, molusüngzü tebang 
shibangtsü, aser noklang nok memekangi temeranger sepaitem akok. 
Takokbaji pa meyong.

Tsüngremer takokba otsüji na asoshi tashi tulu lir. Kodang na asoshi 
pai noktaker, na jakdang tamakokji kecha mali. Tongpang koba agi 
na shisabulu a timtem daktsür aji kecha masü kechiaser na yariba 
Tsüngremi anüng petinu ajonga pai ozüng pai aguja soter alibai ne den 
lir. Pai ne tsükchir mebushir saka ne tsükchir i pa tenüng aja dang parnok 
atentener.

Pa ochi anisüngzükang. Tsüngrem shibai na atema rarar pai tamakok 
memetet. Laishibai ashir, Tsüngrem sakdang tsükchir ajak prokshir! Na 
anema noktakertem Goliat ama tsüktsü, parnok Tsüngremer long agi 
tsükdaktsütsü, iba totsü temezüba küm nung. 

LAI TAZUNGTSU
Tenüngsang Ken 24:8

365 ANOGOSHIA LAI AZUNGTSÜ 
TAYONGZUKBA – ANOGO 208
Yob 5-7
Rom 15:1-13

TENTONÜ, CHITENI 27

TANÜ SARASADEM

AINKAR TAYONGZUKBA

Oba, Na raraba nisung lir, ni asoshi sakang, kü tongpang ajak rarajang, 
tsükchir ola ajak anendakjang aser tsükdakjang kü taküm nung maneni 
takokba sayuang, Yisu tamatiba tenüng nung. Amen!  

Kodanga mekoktetba Tsüngrem ni asoshi rarar. Ajak dang nungi temaba 
tashi kü tsütsü lir. Takokba kü tsüba aser tamakoktsü ni asoshi kecha 
mali, iba totsü temüzüba küm nung!

TANELA KÜMZÜKBAJI TSÜNGREM MULUNG TANELA KÜMZÜKBAJI TSÜNGREM MULUNG 
KONGSHIBA LIRKONGSHIBA LIR

Luk 19:10
Kechiaser Nisung Chir samaba bushitsü aser kümzüktsü aru.

Tanela tasen bener arudang Tsüngrem mulung kongshir. Yisu alima nung 
pa wadangji memchirtem tebu dangi meyipa anir arutsüba sentong li-
asü. Kodang aseni tanelatem kümzüktir, kotak nung tamatiba teinyaktsü 
mapa nung asen atener. Asenok sarasadem, osangtajung sayutsüngiba 
aser tangar atema aria bilemba, yimlibilem sayua inyakba ajanga nisung 
kar tammang nungi Khrista tesangwa dangi atsüteter.

Tanela kümzüktsübaji pastor aser evangelists atema dang masü. Ibai 
Khristantem ajak asoshi teinyaktsü küret lir. Tanela kümzükba ajak nung 
kotakeri pelar. Kodang nai Yisu kuli asür, kotakeri na yarir, tanela temeshi 
i na tashi itdaktsür aser Yisu ne den noktaker. Par chirtemi sama aliba 
tanela kümzüker anir arubaji Tsüngrem asoshi tepela tulutiba lir.

LAI TAZUNGTSU
Yohan 15:16 

365 ANOGOSHIA LAI AZUNGTSÜ 
TAYONGZUKBA – ANOGO 209
Yob 8-10
Rom 15:14-33

SANGTENNÜ, CHITENI 28

TANÜ SARASADEM

AINKAR TAYONGZUKBA

Oba, tanela kümzüktsü kü mulung milak tejangraba enokjang. Ni ne 
nüng asanger ni kuli asütsü tashi itdaktsüba asoshi, kü mara ajak nung 
anir, temulung lapoktsür aser sama alibatem kümzüktsü asoshi aser ni 
aolen ajak nung nisungtem Khrista dangi anir arutsü asoshi, Yisu tenüng 
nung.

Ni tanela kümzüktsü asoshi renema lir, aser Khrista asoshi tasü tait kuli 
asütsü. Ni tanela temeshi leniba anidakdang nisungtem Khrista dangi 
anir arur. Ni ajanga tanelatem kümzüker Khrista tesangwai anir arur.



32 www.goodnewsdailydevotional.com

TESÜNGMANGTSÜ TERENLOKTESÜNGMANGTSÜ TERENLOK
2 Korint 9:10
Aser shibai metsü proker nem metsüjang agütsür aser chiyungtsü 
asoshi amtsük agütsür, proktsü asoshi pai nenok nem metsüjang 
rendaktsütsü.

Tsüngremi metsü dang agutsür masü, pai metsütem renloktsü. Kodang 
nai ne teka nung aliba pa teka nung yutsür, pai alima nung aliba yimya 
dang nungi temaba renloktsür. Pai renloktsübaji memchir alima yimya 
tesadang agi masü. Iba Tsüngrem kesa shiba amitsür totsü renloktsü, 
yamaji par chirtemi tamang agi bendang agutsü dang pai renloktsür.

Renloktsübaji pa yimya nükjidong lir, shiri Tsüngrem akhüm tsübua  
tamang agi pa akaba agi pa sayatenya temoatsü nung amanger, ne 
metsüji tila ka dang asütsü akok saka Tsüngrem tsüngdang aji kanga 
tulu ta repranger. Nai mebilemba terenlok yimla ang ne rongsen nung, 
shisatü nung aser mapatem ajonga nung. Renlokbaji ajungbena  
atalokba masü, ya kotaker temoatsü aser nai yimla aliba alu rutsü, Iba 
totsü temezüba küm nung! 

LAI TAZUNGTSU
Luk 6:38

365 ANOGOSHIA LAI AZUNGTSÜ 
TAYONGZUKBA – ANOGO 210
Luk 14:25-35
Tenüngsang Ken 79-80

RASEMNÜ, CHITENI 29

TANÜ SARASADEM

AINKAR TAYONGZUKBA

Oba, kü metsü ne teka nung yutsür. Ne tanela apuojang aser alima nung 
aliba dang nung temaba renlokjang. Amen! 

Tsüngremi kü metsü renloktsü kü tashi uludaktsü aser sayatenya kü 
taküm ajonga nung moshia yima aludaktsü Yisu tenüng nung. Hallelujah!

SENTSÜWANGSH MEYIPTSÜRSENTSÜWANGSH MEYIPTSÜR
Hagai 2:9
Mezüng dang nungi tesübuba sentsüwangshi tuluba alitsü” ta Tem-
eranger Kibubai ashir, aser “Iba tali dak nung ni tesünep agütsütsü” 
ta Temeranger Kibubai ashir.

Taküm tongpang rara dang, khen khen asenok tasü tait tejangraba, asen 
teinyaktsü aoyatoker. Saka Tsüngremi asenok nem pa sentsüwang-
shi meyipa agutsür, pai asenok indang samabaji meyiba agutsür dang 
masü, pai renloktsür aser taoba nungi tarutsü tuluba kümdaktsü Israel 
nungeri Solomoni asüba tenla ki sentsüwangshi samadang jeba liasü, 
saka Tsüngremi tenla ki tasenba sentsüwangshi tuluba asütsü ta pa ten-
angzükba. Ibai Tsüngremi yamai inyaker, taoba tamakok tarutsü yamai 
alitsü ta masü.

Kodang Tsüngrem ne den lidir, ne tajungtiba anogoji tesülen kodanga 
malitsü, pai ne konang, tashi, nükla aser tanelar milak tanaben meyipa 
agutsür. Na taoba tsüngküm nung maksü aser menua liaka taruba tsüng-
küm nung sentsüwangshi tuluba bener arutsü. Temaba tanelar jenjang 
yimlang sayatenya temelenshiba aser akhüm tsübu tasen iba totsü te-
mesüba küm nung.

LAI TAZUNGTSU
Yoel 2:25-26

365 ANOGOSHIA LAI AZUNGTSÜ 
TAYONGZUKBA – ANOGO 211
Yob 11-13
Rom 16

YANGTEPNÜ, CHITENI 30

TANÜ SARASADEM

AINKAR TAYONGZUKBA

Oba, kü tesangwa meyipjang. Na kü taküm nung ne sentsüwangshi 
tasen inyakbaji ajak nem ngudakjang. Tetoktepba aser raratep ajak 
anendakjang, aser kü tsükchir ajak maksüdakjang Yisu tematiba tenüng 
nung. 

Kü tarütsüba sentsüwangshiji taoba dang nungi temaba tejaklen lir. 
Tsüngremi ni samaba ajak meyiptsütsü aser renloktsütsü Yisu tenüng 
nung.  

MANENI SARASADEMBA TASHI AIN MANENI SARASADEMBA TASHI AIN 
Luk 18:1
Parnoki teti tezü metangi sarasademtsü tim ta o-entepba ka pai 
parnok dang ashi. 

Sarasademba ya Khristan tem tangola aser tanelar takokba engine 
lir. Nai sarasademba shia kotaker government olatem alimai jaoker. 
Maneni sarasademba ajanga tanelar tenoktangba salatsür manguba 
yinzü toktangtsür aser Tsüngremi ne taküm asoshi yanglua aliba 
lenmangtem lapoktsür. Yisu sayua liasü sarasadem atemdang sümanga 
aor. Kechiaser maneni sarasadembaji yimya inyaktsüba masü, saka iba 
kanga tongtipang.

Kodang nai Tsüngrem den sensaksemba ne taküm nung yimya kumtir, 
na anasa aliba mepong ajak pa tashi ain agi sünga akümer maneni 
sarasademba ajanga nenuba tanelai aputaker aser tanelar tashi ajanga 
talenba ajak tsüker. Shisabuluba ajanga Tsüngrem mulung mekongshir 
saka maneni sarasademba tamang agi kongshir. Sarasadembaji 
anogoshia ne taküm yimya kümang. Ajonbena langzüba masü iba totsü  
temüzüba küm nung. 

LAI TAZUNGTSU
1 Tesalonika 5:17

365 ANOGOSHIA LAI AZUNGTSÜ 
TAYONGZUKBA – ANOGO 212
Yob 14-16
1 Korint 1

ROGONÜ, CHITENI 31

TANÜ SARASADEM

AINKAR TAYONGZUKBA

Oba, Ni ne taochi chuba menden tsüngdang noktaker, ni tuluba aser 
tashi milak agi süngdakjang, ne tanela agi, ni sayatenya mangu tashi 
sarasademtsü. Ni maneni sarasadem dang tesüngmangtsü temaba 
jenjangi atutsü, Iba totsü temezüba küm nung ya! 

Ni sarasadema bendanga agutsüdang, kü taküm nung tekong merangba 
ajak Tsüngremer tashi ain nung bendanga agutsür, Yisu tenüng nung.

TELONG NUNGI MELENSHIANGTELONG NUNGI MELENSHIANG
Rom 8:10
Aser nenok dak Khrista lira, temenen atema temangji tasü lir saka 
temeshiba agi Tanelaji taküm lir. 

Khristan aikati bilemer khrista nung nisung tasen akümbaji, ne sasa 
merüktetsü, Tsüngrem peladaktsütsü asoshi meranga inyaktsü aser tera 
kata aibelen masütsüla. Iba ama tebilemba agi nisung aika Tsüngrem 
den jajaba nung jashia tesüdangdaktsür saka ibaji ochi masü. Ochiji ase-
nok tashi amshia pei taküm tasen tashi agi inyaktsü ajaba masü. Taküm 
tasen melentsübaji tanela temeshi mapa lir. 

Tanü Laishibai metetdaktsür Khrista ne dak lir, aser pa tanela i dang na 
telong nungi tema tashi melenshitsütsü. Nai ne sasa teküra agi melen-
shitsü, temerang. Tanela temeshi i dang ne mulung telong melenshijang. 
Nai kotika melenshitsü meranger, saka Tsüngremi kotaker mapa inyak-
dakjang. 

LAI TAZUNGTSU
Galatia 2:20 

365 ANOGOSHIA LAI AZUNGTSÜ 
TAYONGZUKBA – ANOGO 213
Yob 17-19
1 Korint 2

KÜPTOKNÜ, LUROI 1

TANÜ SARASADEM

AINKAR TAYONGZUKBA

Temeimba Oba, kanga pelar Ni temulung telong nungi melenshitsüba agi 
Ne tanelai dang ni melenshir moatsü ogo. Yisu tenüng nung!

Ni Khristan jajaba lenmang kodanga jashi tezümadangtsü. Ni inyakba 
ajak nung khrista ni meraksatsütsü, tamakok mali aser takokba lir. 

SENTILUNG DANG NUNGI SENTILUNG DANG NUNGI 
TASHITEMETET TAJUNGBA TASHITEMETET TAJUNGBA 

Apijemtsü Shin 8:11
Kechiyong sentilung dang nungi tashitemetet tajungba, aser 
taginütsü oset ajak den aji medemdangtsü makok.

Ni küm aika Tsüngrem wadang nung jajadang Nisung aika tetsür süaka 
tebur süaka tekotak taik aser shisa taka aika ajuru kar doctorates aser 
kanga tokolok tait tem sempet angubatem liasü, parnok tashi aika 
liaka, Lai shibai ashir, Tsüngremer shisatsüji tajungba. Kechiyong süra 
shisatsü agi jungkai agutsür, aser tanelar tarok ochi sayur. 

Na kodang shisatsü nung jajar, alima yimya i na kodanga mashiotsütetsü. 
Alima shisatsü tashi agi jajar tem nungi na temaba jajatsü. Iba totsü 
temezüba küm nung nai angatetang 1 Korint 1:30 nung sayur Khristaji 
ne shisatsü, iba tetezü na alima memchir ama marakzür aser mejajar.

LAI TAZUNGTSU
1 Korint 2:7-8

365 ANOGOSHIA LAI AZUNGTSÜ 
TAYONGZUKBA – ANOGO 214
Yob 20-21
1 Korint 3

AMUNGNÜ, LUROI 2

TANÜ SARASADEM

AINKAR TAYONGZUKBA

Kibuba, ne tenüng asanger, kü nem temeshi shisatsü agutsüba asoshi 
aser ne tanela tangatetba agi ni süngdaktsüba i iba ajanga ni kodanga 
matemba takokba nung jajar, Yisu tenüng nung! 

Tsüngremer shisatsü agi sobur, tangari manguba ni angur. Miim a aliba 
rongsen kü meyong aser temeshi anema aliba kü meyong. Ni kechai a 
manünger mesüra tamakok mali. Tsüngrem nem sentsüwangshi! 

KÜLEMBA NUNG TEMULUNG AGUJANGKÜLEMBA NUNG TEMULUNG AGUJANG

Yohan 4:24
Tsüngrembo Tanela, aser shiri pa külemdir Tanela nung aser atangji 
nung külemtsü tim.

Kodang Khristan kari Tsüngrem külemtsü ta angashidang, parnok mu-
lungi mezüng arubaji Khristan ken melongi atentsü ta bilemer. Saka 
külembaji iba dang nungi temaba lir. Ni ibaji kechi koma inyaker aji sayuti.

Külembaji Tsüngrem koda tajung, temoatsü aser pa temeim, temeshi 
asenoki angateba aser pa nem tenüngsang tetushi agutsüba lir. Na pa 
külemdang nai pa jakla yimya indang shia jembir. Tateshitsü agi, kodang 
nai ashir, “Kibuba na tajung, na temeim yamaji külemdang nai pa jakla 
yimya indang angateta tenüngsang tetushi agutsüba lir.

Nai kodang pa yamaji külemer, Tsüngremi aji aginur, kechiyong, ne 
taküm nung pa shibar nai aji sayur, nai pa külemba ajanga. Pa ajak dang 
nungi balaka yutsür. Aser ano pa külemba ajanga pa indang tuluba jun-
gkai adoker, aser pai pa sasa ne dang adoka sayur, pa ne tarutsü sayur 
aser ainaka sayutsü. Ochiba külemertem kecha agi maningtsü aser pai 
lenmang sayur. Nai iba külemba nung temulung agujang, ne taküm me-
lenshitsü.

LAI TAZUNGTSU
Filipi 3:3

365 ANOGOSHIA LAI AZUNGTSÜ 
TAYONGZUKBA – ANOGO 215
Yob 22-24
1 Korint 4

TENTONÜ, LUROI 3

TANÜ SARASADEM

AINKAR TAYONGZUKBA

Temeimba Kibur, ne temulung alemba, temeim, taochi kü dak mapa 
inyakba agi ni ne nem tenüngsang tetushi agutsür. Ni ne nüng kü mulung 
ajanga külema tenüng asanger Yisu tenüng nung. 

Iba küm ya tesüngmangtsü tematiba kuliji kü shilem manentsü, kechiyong 
kü mulung külemba agi sünga lir. Hallelujah!  

TESÜNGMANGTSÜ TOTSÜ MOSHIA ALURTESÜNGMANGTSÜ TOTSÜ MOSHIA ALUR
Isaia 28:21
Kechiyong pa mapa inyaktsü, pa tesüngmangtsü mapa, aser pai 
pa tesüngmangtsü mapa, pa mapa atalokdaktsütsü asoshi, Perazim 
nung ama Kibuba aramesotsü, aser Gibeon lenten nung ama pa ain 
adoktsü. 

Ni nisungtem dang asüngdanger parnoki amanger asü masü, Tsüngremi 
alima ajak yanglu aser Yisu tasü nungi shia arutsü, nisung aikati kecha 
ratamata mesü i hau ta ashitsü. Saka asen taküm nung Tsüngrem tashi 
ainji mapa agi inyakdang, nisung aikati mamangi ratamatar.

Ibri 13:8 nung ashir, “Yisu Khristaji yashi tanü aser teti tatem maka kasa 
sang lir.” Tsüngremi sayatenya inyakbaji memelenshi. Pa kasa Tsüngrem 
alima ajonga sota lir, anepdang nem ozüng agutsür aser aonung petinu 
ajak sota lir. Pa temerem sadangtsüba kasa Tsüngrem, anü marakzüi 
anendaktsür aser nükpoker tenük lapoktsür. Iba süngmangtsü mapa 
inyakba, pai tanga kasa inyaker.

Anogoshia ne sasa ya bilemang, aser nai moshia alubaji ajangshitsü iba 
temezüba totsü küm nung. 

LAI TAZUNGTSU
Yerimia 32:27

365 ANOGOSHIA LAI AZUNGTSÜ 
TAYONGZUKBA – ANOGO 216
Yob 25-27
1 Korint 5

SANGTENNÜ, LUROI 4

TANÜ SARASADEM

AINKAR TAYONGZUKBA

Kanga pelar oba nai teti kü sülen tesüngmangtsü sayatenya ni asoshi 
inyakba asoshi. Ni kü mulung ajonga agi kanga pelar. Yisu tenüng nung. 

Kü kolak nung tesüngmangtsü totsü mezüa lir. Kü sayatenya sota aliba 
memenui ni ayongzüker.  

NI INYAKTETSÜNI INYAKTETSÜ
Luk 9:16-17
Aser amtsük pungu aser ango anaji amer anünglen shia ajir pai 
itemji moatsü aser sangsa, aser telok nem anganüa agütsütsü 
asoshi nütsüngtem nem agütsü. 17Aser parnoki achi aser tepok 
asüng, aser tanüngba molok terana sünga benden.

Iba Lai shiba tekong ya tashi ain tulu Tsüngremi tila ka agi kechi koda 
tashi tulu agi inyakba sayur. Iba otsü ya azüngdang nisung kwi na ka 
tang pei meperiba, teyimla makaba mesüra shisabulu tulu oa jakdang 
tetsübu lir. Saka na kechi aka aji kibubar nükla agi reprangang. Pai 
amtsük pongu angu ana ji reprangdang pai ibai agi nisung merijang aika 
chiyungdaktsütsü ta reprang liasü.

Anogo tenzük dang Tsüngremer mapaji tera ka dang ta tereprang. Ne 
mapaji tulu ka mesüra tila ka dang süaka, pai anüng nungi alua mapa 
tulu inyaktetsü tashi tulu lir. Nai itemji takok angutsüba dang masü, 
azükarutsü, renloktsütsü aser temoatsü aika anüngzüktsü aser tangar 
den a lemsateptsü. Nai ayimtenang, Ni inyaktettsü.

LAI TAZUNGTSU
Filipi 4:13

365 ANOGOSHIA LAI AZUNGTSÜ 
TAYONGZUKBA – ANOGO 217
Yob 28-29
1 Korint 6

RASEMNÜ, LUROI 5

TANÜ SARASADEM

AINKAR TAYONGZUKBA

Temeimba Tsüngrem nai ni amshitsü ni ne dangi arur. Ni kechisarena 
ajanshi aka, ni takok agutsü ni metet kechisarena na kü den lir.

Khrista ajanga, ni tamakoktsü ajak inyaktetsü. Ni anepdang, anüngdang 
aser aonung mechiyung aka, ni tesüngmangtsü temezüba totsü tashiji 
mejioktsü. Hallelujah!

KÜLISER TARANGTETKÜLISER TARANGTET
Tenyartem Mapa 1:8
Saka kodang Tanela Temeshi nenok dangi arudir nenoki ain 
agizüktsü, aser Yirusalem nung, Yihuda aser Samaria ajonga nung 
aser alima tatem tonga, nenok kü kulitem asütsü.

Lai shiba tekong ya kanga tebur tajung aser asenok nem bilemtetdaktsür 
asen tebu Tsüngrem koda temeim lir.

Kodang Yisu tebu dangi kotaki meyipa atu, pai pei nütsüng tashi makai 
meyutsü, aser tenangzükba tulu ka agutsü a liasü. Ibaji teinyaktsü agutsü 
den tuluba, sayatenya inyaktsü pai aja. Iba kasa tanela temezübai 
Yisu dak liasü, osangtajung sensaker dangi bener arutsü, temulung 
yirurtem anebtsü aser alena aliba takümtem salatsü. Iba tetezü asenoki 
osangtajung dang abener masü asenoki Yisu tamaitsü bener senzür.

Asenoki metet Yisu asenok dak bener senzüba tasak lir. Saka nai 
inyakba aser jembiba ajaklen kotakji na ajanga alimai aludakjang. Kotak 
yimli asenoki reprangba dang masü, saka bener senzütsüla, aser aseni 
proktsüla. Tanü na pa kulisür ka kümang. 

LAI TAZUNGTSU
Rom 10:13-14

365 ANOGOSHIA LAI AZUNGTSÜ 
TAYONGZUKBA – ANOGO 218
Luk 15:1-10
Tenüngsang Ken 81-83

YANGTEPNÜ, LUROI 6

TANÜ SARASADEM

AINKAR TAYONGZUKBA

Oba, Nai ni kanga meimba asoshi mezüng ne nem tenüngsang agutsür. 
Kü nem tanela temeshi agutsüba asoshi ne nüng asanger. Tanela temeshi 
ni yaria ne kuliser tanbensa ka asütsü aser ne dangi bener arutsü.  

Kü taküm Khrista kuliser lir. Ni jajaba, jembia taküm Lai shiba ka lir aser 
memchir aika Khrista dangi anir arur.

NE NÜKJIDONG KECHI?NE NÜKJIDONG KECHI?
Apijemtsü Shin 29:18
Kong ainkar sayutsüngi mali, nübur tesotba mali, saka shibai ozüng 
benshir, pa tepelatsü.

Nür kidang takdang karbo mamshi i tazüng alitsüa akok. Ozü kidang 
takdang ka lir aji kecha nungdak makai yua lir, aji ainer arudang idak-
ji ayeper, aser khen khen store room, ku müjeba takdang, chiyungtsü 
ayudak mesüra kidang jana ajak enoka ayur, kecha nungdak makai lir. 
Yamaji memchir taküm nung a kecha nükjidong makai jajaba a lir, itemji 
kecha nungdak makaba agi sünger lenmang tamajungi a oatsü anasa lir. 
Nükjidong ka yura nai kechi temelenshitsü lir aji meteter. Kechi melentsü, 
kechi koma tarutsü nung temelenshi bener arutsü, iba ajanga ne sasa 
lenmang yanglua bushia aor. Nükjidong ka ayubaji taküm apu ka ama lir 
tang na kong lir aser na koleni aotsü nungdaker.

Ni kecha maka dang. Kü nükla, nükjidong Spirit Embassy arogo ka ten-
zuktsü ta nükla liasü, onok kong liasü aser tanübo iba nüklaji nenoki ar-
ogo ka kümer angur. Ne taküm nung kechi nükjidong ka yua lir, aji zülua 
yuang aser aji anitaka inyakang.

LAI TAZUNGTSU
Habakuk 2:2 

365 ANOGOSHIA LAI AZUNGTSÜ 
TAYONGZUKBA – ANOGO 219
Yob 30-31
1 Korint 7:1-19

ROGONÜ, LUROI 7

TANÜ SARASADEM

AINKAR TAYONGZUKBA

Temeimba Oba, kü taküm nung nukjidong ka yur inyaktsü ne tanelai 
aniang. Teraksaba taküm masü saka ne kotaker wadang nung jajatsü 
anüang Yisu tenüng nung. Amen.  

Kü taküm nung nukjidong aser lenmang anünga malitsü. Kü mara ajak 
Tsüngremi yanglur anitsü aser tesüngmangtsü kuli bener arutsü Yisu 
tenüng nung. 



42 www.goodnewsdailydevotional.com

ALIZUNG LEN TUYUBA ALIZUNG LEN TUYUBA 
Tenüngsang Ken 119:105
Ne o kü tsüng asoshi milen, aser kü lenmang asoshi tesangwa lir.

Tentanga aruba agi nisung kati lenmang indang indanga jajabaji 
tesangwa makai meter 100 tashi dang jajateter, aser 100 meter sülenbo 
joko tejakleni meoteter mesüra lenmangji kiraka aor.

Tanü Lai shiba nung iba lesson ya sayur; Ne taküm Tsüngrem sentong 
aser pa lenmang metet nür a, Tsüngrem o bushiang, züngang. Tsüngrem 
o ji tesangwa, iba agi ne len tuyur, nai aji anidaka, Ne lenmang kodanga 
mesamatsü, Na mojingi yutsüba lenmang meter 100 tema tejakleni jaja 
aotsü.

Kodang na Tsüngrem o nung lidir, ne tanelar tenük lapoktsü aser kechi 
tangutsütim nai aji angutsü. Nai kechi inyaktsütim aji metetsü aser telok 
nung kechi jembitsütim aji a metetsü. Tsüngrem o nung liang, aser nai 
tanü anogo kechi arutsü iba atema ratamata masütsü, na ajongbena 
maoksatsü. 

LAI TAZUNGTSU
Apijemtsü Shin 3: 5

365 ANOGOSHIA LAI AZUNGTSÜ 
TAYONGZUKBA – ANOGO 220
Yob 32-33
1 Korint 7:20-40

KÜPTOKNÜ, LUROI 8

TANÜ SARASADEM

AINKAR TAYONGZUKBA

Temeimba Oba, ne o sempet agutsüba asoshi kang pelar, koba agi 
kü tsüng milan kümer kü mera anir. Nai aniba nung ni kü ajonga agi 
amanger aser ne o nendaka anidaker Yisu tenüng nung.  

Tanü nungi ne o nung dang akanga rangloker koba kü len anir lir. Kü 
takokba nung nongoga aier aser tatem makaba takok angur.  

O JI MOZÜO JI MOZÜ
Mathi 12:37
Kechiaser ne o agi na metentsü, aser ne o agi na aitsü.

O ji alima nung tashi tulutiba lir. Nongtoko, rongsen aser mejembitet tari-
bi oset ajaktem ama tokang. O ji dang kanga tashi tulu lir. O agi dang rara 
tenzüker, kibongtem raksar aser memchir merijang aika asür aser kintem 
ajak sensak nung alir, item ajak o ajanga dang tenzüker.

Tsüngremi o agi dang ajak yanglu aser o agi ajak sota ayu. O agi na 
tatem makaba tarutsüji lemtetsü, item ajak temulung yua, ne o agi kechi 
jembir? Na ne oji tanü koma amshir? 

Nai ne sasa inyaktsüba kaji ne temang dang jembiang. Ne o amshia ne 
temangji tabensaba nung anema alitsü. Anogoshia ne temang dang ay-
ongzüka shiang na tashi tait tabensa temang. Nai ne temang dang jembi 
dang angashir. Kechi sa doctor i ashir aji kecha masü nai ne temang dak 
jembiang aser langzütsü. Memchir temangji shiruru ama lir aji mapang 
shia asenoki sayutsüla. Nai agi nubaji ne temang dang jembiang aser 
iba agi langzütsü.

LAI TAZUNGTSU
Apijemtsü Shin 18:21

365 ANOGOSHIA LAI AZUNGTSÜ 
TAYONGZUKBA – ANOGO 221
Yob 34-35
1 Korint 8

AMUNGNÜ, LUROI 9

TANÜ SARASADEM

AINKAR TAYONGZUKBA

Kanga pelar Oba, ne azü kü taküm nung jajar. Ni temeshi aser tashi tait 
lir, kechiyong kü dak na lir.  

Atakatem tashi mait ajak ni kü temang nung jioker aser temenen sabang 
nung kü temang poknüngtem ajak meyipa agiteter, Ni tashidak kechi 
mali Yisu tenüng nung! 

TAOCHI LEMSATEPERTAOCHI LEMSATEPER
1 Peter 1:1-2
 Peter, Yisu Khristar tenyar ka nungi Tebu Tsüngremi shimteter 
tiazüktsüba aser Yisu Khrista dang tashi angadaktsütsü asoshi 
Tanelai meshitettsüba purtem, Ponta, Galatia, Kapadokia, Asia aser 
Bithunia nung prokshia aliba aenertem dangi taochi aser tesünep 
sang.

Paul shiti pai arogotem dang züluba ajak nung maneni Tsüngremer 
taochi aser yimjung salem yoker, iba kasaji Peter aser yohani a kasa 
shiti nung zülur. Parnoki angatet taochi aser tesünepji kanga tashi ain 
tongtipang Tsüngremer nisung taküm nung lir. Tanü Lai tekong nung 
Peteri mera ka ajongketa tongtipang ka sayur. Lai tekong tetenzük shiti 
nung pai ashir, “Taochi nenok dangi, aser tesünep renlokang,” Taochi 
aser tesünepji renloker. Saka aji koda?

Pai tanabuba shiti tetenzük nung pai iba telangzüba aguja lir. Tsüngrem 
aser Yisu aser Kibur indang tangatetba ajanga taochi renloker iba tetezü 
tulutiba taochi, tuluba inyaktetba, pa teyari, azükaru ne taküm nung aliba 
sayur aser ibaji ataloktsü kodang nai Tsüngrem den tarokba sensaktep 
yanglur. Ibai na dang tajangzük angur masü saka tangar danga taochiji 
lemsar.  

LAI TAZUNGTSU
Rom 1:7 

365 ANOGOSHIA LAI AZUNGTSÜ 
TAYONGZUKBA – ANOGO 222
Yob 36-37
1 Korint 9

TENTONÜ, LUROI 10

TANÜ SARASADEM

AINKAR TAYONGZUKBA

Kanga pelar Oba, renloktsüba taochi aser tesünep ne o ajanga kü nem 
agutsüba asoshi.   

Ni taochi aser tesünep  nung aindang, kü bu indang yimli nung renloker 
kü tanela agi tsükchir camp nung tetsübu yoker. Sentsüwangshi! 

ODANG TAI TOKANGODANG TAI TOKANG
Kolosi 3:13
Nisung kari kar anema tai agütsüra, nenoki kati ka den talangka 
aremzüka tai toktepang. Kibubai kechi koda nenok tai atok, yamaji 
nenokia benshiang.

Tejashitsü ka, Khristan kar atema tasaktibaji tai atoktsüba. Tanaben aso-
rtemi oshi tasen agi sarasademer, mulung teta tenzüker, sentep kidang 
Lai azünger mesüra pastor i a küm aika tai metoktetba mang yangba 
temulung nung ayur. Saka Lai shiba kecha nunga mang yangba aser 
tai matoktetba indang tajungshi o zülua mali, kechisarena atema süaka.

Tanü Lai tekong nung Pauli jangja jangja sayua lir, Nisung kari na ane-
ma tai agutsüa inyakra, Nai koda langzüktsü. Na mepelaba agi sünga 
ali nung, pauli zülubaji, pai kechi shiner aji angatetsü kanga tongtibang. 
Tsüngremi nisung kar ama tai matoki inyakra, Nabo koleni aotsü. Nai tai 
aika inyaka ka Tsüngremi na tai atok. Nai iba kasa taochi amshia tangar 
dang tai tokjang. Iba ya khrista mesükba masü no? nai kecha tai tebushi: 
odang tai tokang.

LAI TAZUNGTSU
Mathi 6:14-15
Efesa 4:32

365 ANOGOSHIA LAI AZUNGTSÜ 
TAYONGZUKBA – ANOGO 223
Yob 38-40
1 Korint 10:1-17

SANGTENNÜ, LUROI 11

TANÜ SARASADEM

AINKAR TAYONGZUKBA

Temeimba Oba, Ni anema tai inyakba toktsütsü kü dang sayuang. Kü 
mulung nung kechi mepelabatem lir, Ne tanela agi kü mulung merükjang. 
Nai ni tai atokba asoshi kanga pelar.  

Ni kodanga tangar anema tamajung mebilemtsü. Shiri ni anema 
tamajung benshi taoba nung tang aser tarutsü nunga ni tai atoker!  

TETENDANGBA TULUTETENDANGBA TULU
Luk 16:11
Anungji memeshiba rongsen nung nenok dak temulung melemtetra 
temeshiba rongsen nung nenok dak shibai temulung lemtettsü?

Nai rongsenji koda akhümtsübua amshir Tsüngremi na tendanger aser 
na tamaba jenjangi atutsü renema lir asü masü. Pai ne rongsenji koda 
amshir aji repranger aser pai lemtetsü, na temaba jenjangi atutsü renema 
lir asü masü. Nai aji bilemdanger ma? 

Tsüngremer tanelai ashiba anga a aser pei sasa tazüoka nung lira, na 
ne taküm sentsümakai alitsü, nisung tanga yamaji lidaki. Nai rongsen 
endokba yimya kanga majung aser na ter shilem makütsür, aser tanela 
temeshi tangar yaritsü jimbidang nai meyariraprang, na Tsüngremer 
tetendangba ka nung tsüker, temaba jenjangi ne taküm atutsü asoshi. Ne 
rongsenji tetendangba tulu ka lir! Iba nung na kilir tajung ka terdangogo 
aser na tuluba jenjangi ajungketer iba totsü mezütsüba küm nung. 

LAI TAZUNGTSU
Apijemtsü Shin 3:9-10

365 ANOGOSHIA LAI AZUNGTSÜ 
TAYONGZUKBA – ANOGO 224
Yob 41-42
1 Korint 10:18-33

RASEMNÜ, LUROI 12

TANÜ SARASADEM

AINKAR TAYONGZUKBA

Temeimba Oba, shisatsü indang kü dang sayuang aser ni rongsen koda 
sota a amshitsü aji metetsü. Aser nai ni chichiba ne yimli rongsen nung 
tamang akatsü Yisu tenüng nung! 

Iba küm nung kü rongsen renloktsü, kechiaser ni tamang katetba 
rongsen tenzüker lir. Sentsü kecha mali, kü business tamaleni atutsü, 
tesüngmangtsü rongsen arudagi, Yisu tenüng nung!  

BENDANGA AGUTSÜTSÜBENDANGA AGUTSÜTSÜ
Rom 12: 1
Anungji adianutem, nenoki pei mang taküm tenla ka, temeshi aser 
Tsüngremi agizüktettsüsa tenla-ang ta ni Tsüngrem taochi agi ne-
nok ajungshir. Ibaji nenok tanela tekülemba lir. 

Pauli iba Laishiba tekong zülutsü tenzük dang o balaka amshi a liasü, ke-
chiba süra tasen Lai mapang nung takm tenla agutsüba kecha mali asü. 
Saka kodang shiruru tenla agutsüba dangi arur, shiruruji sabang nnung 
tepsiter, pa mapaji tatembang, aser aji süogo. Saka Tsüngremi asenok 
temang taküm tenla agutsütsü ajar, iba tetezü pai nisung bushir, shibai 
pei taküm pa nem bendanga agutsütsü, pa sentong nung bendanga pa 
asoshi alitsü.

Ya miim a ayutsüba o masü, ne shi agi jangrabaji khen khen Tsüngremer 
sentong den tsükteper, aser iba lenmang nung jajatsübaji mulungtet a 
noktaktsüla. Saka bilemang, Na shibar, na taküm tenla ka lir, nai Tsün-
grem nem agutsü nung dang pai na amshitetsü.  

LAI TAZUNGTSU
1 Korint 6: 19-20

365 ANOGOSHIA LAI AZUNGTSÜ 
TAYONGZUKBA – ANOGO 225
Luk 15:11-32
Tenüngsang Ken 84-86

 YANGTEPNÜ, LUROI 13

TANÜ SARASADEM

AINKAR TAYONGZUKBA

Oba, Ni takok meshir ni shi tebilemba jajaba asoshi, ni ibaji ne dang tashi 
mangaba ta ajiteter, ni tanü nungi iba nungji malitsü.   

Ni tanü nungi kü taküm nung mojingi enoktsü ajak anendaktsür, 
kechiyong shi mapa agi temenen jangrar. Tanü nungi, Ni Tsüngremer 
tanela agi dang anir!  

MAPANG MEMENUI YANGLUANGMAPANG MEMENUI YANGLUANG
Mark 6:45-46
Idangyongji pa nütsüngtem rong kati idaktsü aser pa dang tama 
tzü külen Bethsaidai odaktsü aser pai telokji senshidakja ata-a ali. 
Parnok dang tepila o shir, pai sarasademtsü tenemi atu.

Yisui nütsüngtem dang ashiba o ji memenui khera aotsü ashi, ibaji greek, 
o agi eutheos ta ajar, koba tetezü mapa kar memenui aser menoktangi 
inyaktsüba lir. Iba o ya Yisui mapang aser temulungtetbai agi inyaktsüba. 
Pai memechir merijang pongu chiyungdaktsü, ibaji takok tulu liasü aser 
yakta dang pai tesem ka ti ao aser pai shinga malidak yi oar sarasadem. 

Shibai Khristan ta ashir, parnok Tsüngrem den kisüng mener 
sarasadembaji mapa tasak masü Kibuba Yisu Khrista alima nung 
Tsüngrem wadang inyaktsübaji küm asem dang liasü, aja mapa tulutiba 
aser taretepa wadang ka liasü. Ajakji pa tabubang nung kuret ajak 
apentsüba, pai mapa agiteta nisung shinga malidak oar sarasadem. Nai 
ne mapang agiteter Tsüngrem den kisüng mapang agibaji tajangzük lir 
ma? Tatem maka atema mapang agitetang.

LAI TAZUNGTSU
Mathi 6: 6

365 ANOGOSHIA LAI AZUNGTSÜ 
TAYONGZUKBA – ANOGO 226
Apijemtsü Shin 1-2
1 Korint 11:1-16

ROGONÜ, LUROI 14

TANÜ SARASADEM

AINKAR TAYONGZUKBA

Temeimba Oba, tanela temeshi leniba aser tesayuba ajanga, kü anogo 
shia tesayu ajanga Na mesüng kü taküm nung lir.  

Tanü nungi, ni kübu tsüngdang anogoshia kü mapang agutsütsü. Kechai 
a ni menoktangtsü aser anir aotsü kübu dangi merükteta aser meshitetsü 
Yisu tenüng nung.

PAI KECHI TENZÜK AJI TEMDAKTSÜTSÜPAI KECHI TENZÜK AJI TEMDAKTSÜTSÜ

Filipi 1:6 
Kechiyong shibai nenok dak mapa tajung tenzük, pai Yisu Khrista 
anogo tashi ajisa abensatsütsü ta ni amanger.

English o agi “confident” ta ajabaji Greek o agi “peitho” ta ajar koba 
tetezü tejanga, shitakba, pa mulung ajang ajanga agzükba. Kodang ten-
yar Pauli pa shiti arogotem dang zülu, pai metetba Tsüngrem indang 
jembia liasü. Pai pa ji timtem balala ajak nungi atsüteta angu.

Iba küm ya asen nem Tsüngremi agütsü, totsü agi mezüba küm lir. Na 
Tsüngrem dak kodika tamang kateta lir, pai kechi tenzük iba küm ya aji 
pai renemtsü. Nai mulungra, tanela temeshi kechisarena tembangtsütsü, 
Na pa dak tamang katetbaji nungdaker, na pa indang shitakba tamang 
aser tasü tait, aser nai pa mapa tajung inyakbaji kuli süa jungkai adoka 
sayutsü. 

LAI TAZUNGTSU
1 Tesalonika 5:24 

365 ANOGOSHIA LAI AZUNGTSÜ 
TAYONGZUKBA – ANOGO 227
Apijemtsü Shin 3-5
1 Korint 11:1-16

KÜPTOKNÜ, LUROI 15

TANÜ SARASADEM

AINKAR TAYONGZUKBA

Oba, iba totsü temezüba küm nung, ni agizükogo nai mapa tabensa kü 
dak inyakogo Yisu Khrista maru tashi aser ni ne nung asanger. 

Kibuba dak ni amanger aser tashiotsüba tanela koba kü tenmang nung 
noktaker ajak endoktsü ni jembia ayongzüker temoatsü kü nem agutsüba 
ajak abensa ataloktsü Yisu tenüng nung. 

AZÜ SÜJI ENDOKANG AZÜ SÜJI ENDOKANG 
Filipi 3:8 
Itemji dang masü, kü Kibuba Khrista Yisu temetetba shisatsü, koba 
ajak dang sentiba lir, ya atema ajak endokogo

Nisung kar kidang tejen oset meindoki ki süng yua aliba ngudanger 
ma? Song agi chia aliba oset, koya agi chia aliba kari aset song agi 
sünger kima yua lir, aser ki telong nung electronic oset terak agi tangu 
mesashiteti lir tejen machine tem jara nung shong agi sünger itdaka lir, 
aser suitcase sü tejen agi sünger sü achiba shiruru agi sünger aji kanga 
chanar majinütsü ka lir. Shitak südi?

Nisung kar tanela taküm jenjang yamaji lir. Item ajakji endoker parnok 
taküm merüka alitsüla. Tanelar chanaji pei taküm sünga bendener. 
Taimadoktetba, taku, nük merem aser tanga tanelar chana ajak tulu ka 
meyoktepa lir. Tanü nai kechi sota lir item ajakji azü sü dang! Dust bin 
nung chana endokang, merüktetang aser tejakleni oang! 

LAI TAZUNGTSU
Filipi 3:13-14

365 ANOGOSHIA LAI AZUNGTSÜ 
TAYONGZUKBA – ANOGO 228
Apijemtsü Shin 6-7
1 Korint 11:17-34

AMUNGNÜ, LUROI 16

TANÜ SARASADEM

AINKAR TAYONGZUKBA

Oba, tanela temeshi leniba teyari ajanga ni kechi agi atsüzüker item ajak 
salatsü ni yariang. Ni kecha tamajung nung mesotsü Yisu tenüng nung!  

Tanü nung ni kechi memerükba agi sota lir, item ajak endoka merükteter. 
Ni item ajak tatenba makai merüka amshir iba totsü temezüba küm nung. 

TENÜNGSANGTENÜNGSANG
1 Tesalonika 5:18 
Tia ajak nung tenüngsang agüjang. Kechiyong nenok asoshi Khris-
ta Yisu nung ya Tsüngremi mulungba lir. 

Tanü nai iba zuluba ya asüngdang, ne taküm tang aliba nung na me-
pelai alitsü akok. Nai million aika indang company yanglutsü ta bilema 
alitsü aser ki mansion tulu ka asütsü ta bilema alitsü. Saka tang na aliba 
jenjang ya majung ta tebilem, iba ya ochi lir. Asen taküm aika Tsüngrem 
dang pelatsüba lir. 

Na tanü saker sentepi aotsü renemer, nisung karbo mejangba kodanga 
mesaktsü akok. Na lakh aika malitsüa akok, saka Tsüngrem tenüng san-
gang na ne mapa lir. Na chir nur malitsü a akok, saka Tsüngrem tenüng 
sangang na nübutsü mesüra nebuba lir. Nai reprangdangang nai Tsün-
grem tenüng asangtsü aika dang lir.

Tanü, nisung kari na koma lir ta asüngdangra odang langzüang “kanga 
pelar.”

LAI TAZUNGTSU
Efesa 5:20; Kolosi 3:17

365 ANOGOSHIA LAI AZUNGTSÜ 
TAYONGZUKBA – ANOGO 229
Apijemtsü Shin 8-9
1 Korint 12

TENTONÜ, LUROI 17

TANÜ SARASADEM

AINKAR TAYONGZUKBA

Temeimba Oba, Kodang ni Nai anir aruba ya reprangdangra, iba tesünep 
aser anisüngzük talidaki, Ni ne dang “Kanga pelar” dang ashir!  

Ni Kibuba dang kanga pelar ta ashi kodanga azümesün mesü 
ayongzüker. Kü taküm ajaklen talenba nungi nüjibai anir aru. Ni kibuba 
nem tenüngsang agutsüdang ni temabai ajungketer.

TANUR TEM SAYUANG TANUR TEM SAYUANG 
Tazüngkunem 11:18-19
Anungji nenoki kü otem ya nenok mulung aser tanela nung rizünga 
yuang; itemji temaitsü ka amato nenok teka nung alenlokang aser 
tenütsü nung temaitsü asoshi ajenlokang. Aser item nenoki pei 
chirtem dang sayuang, na kidang amendang, na lenmang nung 
jajadang, na mejangdang aser na shishidang item indang nai 
jembiang. 

Tanürtem dang tsüraburi sayutsübaji nungdakji Tsüngrem asoshi koda 
alitsü aser Tsüngrem o nung kechi aser ashir aji inyaktsüba tangatetba 
alitsüla. Tanü Laishibai, tsübur nem bilemtetdaktsür mapang tajung ajak 
agi a tanürtem dang sayuang. Tsübur karibo bilemer chiyungtsü osettem 
agutsübaji tulutiba ta bilemer, saka aji masü! Parnok mapa teinyaktsüba 
tulutibaji Tsüngrem senti o ji parnok nem lemsa enoktsütsüla.

Anogo shia bible study agutsübaji dang masü saka teti yimya küma 
parnok taküm nung Tsüngrem tajung indang shiang. Parnok school 
aodang shiang, chiyungdang, Tsüngremi agutsüba indang tepela shiang. 
Tsüngrem ajaklen lir. Tanür nem Tsüngrem metetdakjang.

LAI TAZUNGTSU
Apijemtsü Shin 22:6

365 ANOGOSHIA LAI AZUNGTSÜ 
TAYONGZUKBA – ANOGO 230
Apijemtsü Shin 10-12
1 Korint 14:1-19

SANGTENNÜ, LUROI 18

TANÜ SARASADEM

AINKAR TAYONGZUKBA

Temeimba Oba, Ni tanür tem dang parnok ne o nung anogo shia aintsü 
aser mapa agi inyaktsü, Nai kü dang sayuang.   

Ozü tanürtem Ne o nung anogoshia tashi ita aintsü. Ni Tsüngrem tashiji 
tamajung talenba nungi salar, aser parnok dak Yisui kongshia aintsü 
Yisu tenüng nung.  

TEMULUNG KA SÜDITEMULUNG KA SÜDI
Mathi 18:19
Ano ni nenok dang ashir, alima nung nenoki mepishiba langka ate-
ma nenok nisung ana temulung ka dang süra, aji kotak nung aliba 
kü Bui nenok asoshi inyaktsü. 

Khristan ainakati temulung ka sür jajaba tashiji mangateter. Greek o agi 
temulung ka ta jajabaji “sumphoneo” ta ajar, iba o ajanga symphony ta 
ajaba o ya aru. Iba tetezü o ka temulung ka küma jajaba.

Ken teneri symphony orchestra ta ajaba ya kongki tatemba ainaka bend-
ener ken ka dang yanglu atemer. Kodang nai tebur junga yangluba kenji 
angar, aji kanga junger ta ashitsü. Kechiba kongi ka agi dang matemer, 
kechiyong shinga kisung kodanga noktaker kongi ken tem matemer. Ne-
nok taka amteper külemi temulung ka sür jajatsü. Kisung taküm dang 
masü, saka alima kongshitsü a mulungteptsüla. Nisung kar den taka 
amteper sarasademang, alima education asoshi, kintem atema, nür aro-
go, nür kibong ajak asoshi aser ajakji temulung ka sür aotsü.  

LAI TAZUNGTSU
1 Yohan 5:14-15

365 ANOGOSHIA LAI AZUNGTSÜ 
TAYONGZUKBA – ANOGO 231
Apijemtsü Shin 13-15
1 Korint 14:20-40

RASEMNÜ, LUROI 19

TANÜ SARASADEM

AINKAR TAYONGZUKBA

Oba, kanga pelar, ne o nai kazüka yoker aser telongjem arur. Ne 
temezüba onok dangi arur aser ne ozüng agi temoatsü onok rongnung 
jungkai adoker.

Ni shinba shia kü taka alima ajunga nung adianutem tem den amteper 
sarasademer, aser Khrista ka ta nangzüker aji ataloktsü Yisu tenüng 
nung! 

SHANDUKASHANDUKA
Jungkai Adokba 2:5 
Anungji na kechi nungi tsük aji bilemtetang; temulung meyipang 
aser mezüng inyakba mapatem inyakang. Aji oda mesüra ni ne 
dangi arua milendong pei talidak nungi agientsü. 

Greek o nung temulung miyaptsübaji oji “metanoeo” ta ajar. Iba tetezü 
temulungtetba ka temelenshiba ka mesüra ne tebilemba, tamangba, 
liba liru ajonga nung melenshitsüba temulung melenshibaji, nisung ka 
pa taküm yimya ajonga melenshiba lir. Efesa arogoji reprangang aji 
tatishitsü ka sayur.

Jungkai adokba 2:5 asen dang ashir, Kibuba Yisui Efesa arogo dang 
jakdaka dang ashir, nenoki Yisu den tesendaktep mekonga kümdaktsür. 
Khen mapang ka nung iba sentep arogo ya tatishitsü ka tangari 
ajizüktsüba liasü. Yisui ashi lenir aser nübur ajak kasa tsüka lir, aser 
ajak pila aodokogo. Tanü na a iba ama kir ma? Milak Tsüngrem atema 
mapang ka nung ronga alibaji makai mokzü dang lir asü? Yamaji lira, 
bilemdangang na kong tsük. Tatok meshiang, Tsüngrem atema miji 
tanaben jangrudakjang. 

LAI TAZUNGTSU
Tenyartem Mapa 3:19

365 ANOGOSHIA LAI AZUNGTSÜ 
TAYONGZUKBA – ANOGO 232
Luk 16:1-15
Tenüngsang Ken 87-88

YANGTEPNÜ, LUROI 20

TANÜ SARASADEM

AINKAR TAYONGZUKBA

Oba, kanga pelar, ni tai nangzüktsü atema kü den jembiba asoshi. Tanü 
nungi ni bilemba aser lia aruba melenshir.   

Tang nungi kü taküm nung melenshitsü ni shiner. Tanela temeshi i ni 
milak ama jangrudaktsür Tsüngrem asoshi aser tesendaktep tetezü ka a 
metsü aremer, Yisu tenüng nung. 

YA MESÜNG BUBA TEINYAKTSÜYA MESÜNG BUBA TEINYAKTSÜ
Luk 15:7
Anungji ni nenok dang shidi, Yamaji temulung meyiptsü nüngdak 
makaba temeshipur tukur-tuku dangbo temulung meyipa aruba 
temenenpur ka agi kotak nung tali tepelaba asütsü.

Kodang nai tanela kaji koda senti ta shitakba angatetir, evangelist ka 
asütsüba arogoi nongtoktsüba atema dang inyaktsüba masü saka nai ta-
nela kümzüktsübaji temaba lir ta angateter ibaji mesüng buba ne wadang 
ka akümer. Ochibaji tanga nisung aika Tsüngrem memeteti lir. Iba agi 
na tebilemtsü ka a parnok atema jeba sarasademtsür tanela kümzüktsü 
asoshi. Temeim agi na anonger maki nisung ajak den jembir, aser shiba 
angatsü tenarong aten parnok dang Tsüngrem indang ashir. 

Reprangang, mojingi memchir dang nongtoko, rongsen asen alima pela 
sayur, aser tatem maka tanela jenjangji amadoktsür. Saka na Khristar o 
tongtartem ka asü nung, ne mapaji parnok dang ochi metettsü sayutsü-
la. Nai tanela temji senti lung ka ama reprangang aser tanaben meyipa 
bener arutsü ata liang.
Kotak nung temenenpur ka Tsüngrem dangi arudang koda pelar. Ano 
asenoki kwi na ka anir arutsü inyaktsüba lir. Tanela kümzükbaji mesüng 
nungdak ta inyaktsüla. 

LAI TAZUNGTSU
Yohan 3:16-17

365 ANOGOSHIA LAI AZUNGTSÜ 
TAYONGZUKBA – ANOGO 233
Apijemtsü Shin 16-18
1 Korint 15:1-28

ROGONÜ, LUROI 21

TANÜ SARASADEM

AINKAR TAYONGZUKBA

Temeimba Kibuba, kü taküm kümzüker Ne kibongi anir aruba aoshi ne 
dang kanga pelar, kibuba, ni amshiang, samaba tanela aika ne tatem 
makaba tesangwai anir arutsü asoshi. 

Ne o agi, tanü nung samabapurtem atema kü mulung aria bilemba 
agi rongdakjang. Ni nisung aika tammang talenba nungi Tsüngrem 
tesüngmangtsü tesangwa dangi anir arutsü.  

SAYUTSÜNGI OLA TULUTI SAYUTSÜNGI OLA TULUTI 
Filipi 2:15
Anungji iba mashikoshi aser tekirak putu nung nenok tindang 
Tsüngrem chirtem, ochi aser tai meketi tesangwa ama ayatsü

Ni teti ashir, osangtajung sayutsüngibaji, suit soshi tajung semer, pulpit 
nung microphone amer notaka jembibaji dang masü. Mapang aika nung 
reprangangra nai ola tulu agi sayutsüngi a sayubaji ne taküm lir. Ne 
taküm yimya, tangar den jembiba aser tangar den sensaktep ajanga 
nisung aika Khrista dangi anir arur. 

Tanü Laishiba tekong agi bilemtet daktsür, ne sasa ne yimya koda alistü. 
Iba putu tamajung nung temeshiba yimya ajak samadokogo. Alima nung 
tamajunger aser tashi mangaba tekong merangba agi sünga dokogo. 
Parnok takümtem nung ne tesangwa agi sangwadakjang memchiri 
repranger: ne tembartem, kinungertem, mapa nung külemi inyakertem 
aser memetetba ainertem dangi a, ne takümji osang ka ama ngudakjang, 
aser nisungtem nem ne takümji züngdakjang aser na Khrista dangi 
anitsü signpost ka ama sayuang.  

LAI TAZUNGTSU
Mathi 5:16

365 ANOGOSHIA LAI AZUNGTSÜ 
TAYONGZUKBA – ANOGO 234
Apijemtsü Shin 19-21
1 Korint 15:29-58

KÜPTOKNÜ, LUROI 22

TANÜ SARASADEM

AINKAR TAYONGZUKBA

Temeimba Tsüngrem, kanga pelar kü taküm shiti ka ama kümdaktsüba 
asoshi kü taküm. Kü taküm nung ne yimya angur aser Ne sülen anidaktsü 
jangrar.   

Ni ayongzüker, nisung ajak shibai ni anasa i arur, parnok kü dak 
Tsüngrem DNA kü  dak angutsü. Tsüngrem koda ar ni a yamaji lir, iba 
ajanga ni takaker lir.  ü  ü

TABENSABA TEMALEN NUNGI ARUBA TABENSABA TEMALEN NUNGI ARUBA 
Efesa 2:10
Kechiaser pa teyangluba mapaji asenok, aser koba mapa tajung 
nung asenoki jajatsü Tsüngremi alemli renem, iba mapa tajung 
asoshi Khrista Yisu nung asenok yangluogo.

Khristantem parnok koda temsü a yanglua lir ta angatetra, mepishiba 
sarasademba aika amajok asütsü. Tsüngremi na kecha tai makai yanglu, 
tenoktangba aser metok meperi mali. Pai na tajungtiba pa teka nung 
tebur tajung ka yanglutet, tabensa, tajungtiba renem.

Tanü Laishiba tekongi ashir, Na pa teka agi yanglu a menoktetba lir. Doc-
tori tajung vitamin agutsüba agi masü mesüra chiyungtsü tashi aittsü 
tajung agutsüba agi masü. Na Tsüngrem teka agi menoktetba lir. Iba lima 
nung shinga scientist i na atema kecha machine meyanglutet. Item ajak 
ne mulung nung yua mojing ketak ogtsüba anema na akanga noktakang. 
Nai meshirangtsü nangzükang, taküm nung tamakokji ne meyong masü. 
Iba lima nung tematiba ketdang süba nung jajang. Na Tsüngremer 
tesüngmangtsü tabensaba pai yangluba lir, ajaklen tabensa. 

LAI TAZUNGTSU
Tita 2:14 

365 ANOGOSHIA LAI AZUNGTSÜ 
TAYONGZUKBA – ANOGO 235
Apijemtsü Shin 22-24
1 Korint 16

AMUNGNÜ, LUROI 23

TANÜ SARASADEM

AINKAR TAYONGZUKBA

Oba, kanga pelar, ni ne teka agi tabensa yangluba lir. Nai ni junga yanglu 
nung. Ni takokba nung jajatsü nai ni asoshi yanglua lir. Yisu tenüng nung.  

Kü taküm nung shirangtsü ni endoker. Tanü nungi ni alima nung 
Tsüngrem ama jajatsü, ni alima ajak nung ketdang asütsü aser kodanga 
metsüktsü. Hallelujah!  

MILAK JANGRUDAKJANG MILAK JANGRUDAKJANG 
2 Timoti 1:6 
Aji asünung ne teka nemetba ajanga Tsüngrem sempet koba ne dak 
lir, aji jangrudaktsütsü ni ne nem bilemtetdaktsür. 

khristan ainaka aien aoba nung Tsüngrem asoshi tejangra khen alibaji 
mekonga atsüngzüka aor, Ni kü sasa ajurur arogo nung lenirtem aser 
arogo nüburtem ainaka tanela nung jangra milak ama ronga aliba to 
mejang dang rosepa aor. Itemji ni yamai yarir.

Tanü Laishiba tekong “stir” anokshir, ibai Greek o agi “anazopyreo” 
koba tetezü tanabensakba mesüra jangra anokshiba lir. Paul i tenzüker 
tanubur dang ajanshir maneni kümdanga parnok mulung süa aliba nung 
mi indang süngji enoka jangrudakjang.

Na a timoti ama alistü südi, nai kenü jangraba tanü malitsü akok. Ni na 
ajongshir mapang agiteter ne tanelar jajaba nungji bottom nung nemang 
aser tanaben tenzükang. Ne dak ne tanela saktsü tashi ain ajak lir, iba 
milakji ano bener sakdakjang. 

LAI TAZUNGTSU
1 Timoti 4:14

365 ANOGOSHIA LAI AZUNGTSÜ 
TAYONGZUKBA – ANOGO 236
Apijemtsü Shin 25-26
2 Korint 1

TENTONÜ, LUROI 24

TANÜ SARASADEM

AINKAR TAYONGZUKBA

Oba, ni kü dak aliba milak merosepdaktsütsü. Ne tanela temeshi ajanga 
ni tanaben saktsü aser milak kü dak rongdaktsütsü.  

Ni milak i aier, kü taküm nung mi lir aser Tsüngrem asoshi jangrar, Ni iba 
mi ya mesüdaktsütsü Yisu tenüng nung!   

TEMENEN MAPA SÜOGO TEMENEN MAPA SÜOGO 
Rom 6:11
Yamaji nenoka nenok sasa temenen nung asü, aser Khrista Yisu 
nung Tsüngrem dak taküm alir ta züngshiang.

Tanü Laishiba tekong nung zülua alibaji Greek o nung logizomai, koba 
tetezü tematokba mesüra mapa ka inyakatokba, aser inyakatokbaji te-
jangja kuli agutsür.

Iba ya kanga tongtipang ka lir, kechi aser iba o agi ashir, Tsüngrem mu-
lung nung kechi lir. Taoba mapang nung na shiba liasü aji mesüngshir 
saka na tang Khrista nung shibar aji repranger. Temenen aser temenen 
tashhi kechi lir item ajak kangki tashi ain agi tepsetogo. Nai iba ya ne 
taküm nung tejangja meteta kuli süang. Na tang taoba mapang nung 
kechi liasü aji masü, mojingi ne dang ne indang kechi liasü aji bilemtet-
daktsütsü merangaka kecha masü, khrista nung ne tejenba nisungji süa-
tokogo, Ne mulung nung kodanga temenenji tebilemtetdaktsü, na iba 
takümji süatokogo. 

LAI TAZUNGTSU
Galatia 2:20 

365 ANOGOSHIA LAI AZUNGTSÜ 
TAYONGZUKBA – ANOGO 237
Apijemtsü Shin 27-29
2 Korint 2

SANGTENNÜ, LUROI 25

TANÜ SARASADEM

AINKAR TAYONGZUKBA

Kibuba, kanga pelar, ne tekümtet ajanga ni wabanga lir, kü tejen taküm, 
kü yimya, kü jakla ajak endokogo Hallelujah!  

Kü tejen taküm süatokogo ni alima densa tema nung lir, kechiyong kecha 
temeneni ni sottsü mali. Yisu tenüng nung. 

METSÜ TANANG AMA ASÜKÜMANGMETSÜ TANANG AMA ASÜKÜMANG
Mathi 5:13
Nenok alima metsü; saka metsü dak tanang samadokra, kechi agi 
aji nangdaktsütsü? Joko aji kecha sütsüa masü, saka padoker 
nisung tetsüng agi ajemshitsüba dang. 

Metsü nisung ajaki amshi nung, nai ajaklen agutsü. Saka tasen Lai 
mapang nung, metsüji kanga tasak nungdak aika nung kanga senti süa 
amshiba oset ka lir. Kodang Kibuba Yisui pa anishia angartem dang 
metsü indang atishia jembia liasü. Pa metet iba metsü indang ashidang 
parnok mulung nung enoktsütsü merang aser iba agi parnok dak 
kongshitsü ta pai metet.

Metsüji nungdak aika nung amshia liasü, tashi agutsür, ibai chiyungtsü 
meraksatsüba ayur, komu anebtsü atema, tanebtsüba mozü ama aser 
aika nung amshir. Item inyakba nungdaktem ajak sayua pai ashir, 
khristantem ya ama inyaktsüla. Nai alima nung memchir kongshir asü 
shitakba lenmang nung! Na anasa aliba nisungtem dak metsü ama nai 
kongshir a ma? Kong metsü lir idakji tanidakba lir. Nai aji sayuang! 

LAI TAZUNGTSU
Mark 9:50

365 ANOGOSHIA LAI AZUNGTSÜ 
TAYONGZUKBA – ANOGO 238
Apijemtsü Shin 30-31
2 Korint 3

RASEMNÜ, LUROI 26

TANÜ SARASADEM

AINKAR TAYONGZUKBA

Temeimba Tsüngrem, ni alima nung metsü kümdaktsü asoshi kanga 
pelar. 

Ni metsü lir, Ni shiranger atema tanebtsüba bener arur. Memerük alidak 
ni shirangba anebtsür aser ni anasa alirtem dak teronem bener arutsür 
Tsüngrem nem sentsüwangshi! 

NI MASHIOKTSÜTSÜ  NI MASHIOKTSÜTSÜ  
Mathi 24:4
Yisui parnok dang ashi, “Shingaia nenok mashileni manidaktsütsü 
kümdangang.

Tanü na anasa aliba alima nung talang ka mereprangtsüla, kechiaser 
tashioktsüba mapaji sünga lir, nai meyimla nungi a arutsü. Alima nung 
tanela yimya kanga raksatokogo, tamajung agi tematiba jenjang tonga-
tokogo.

Iba Laishiba tekong nung, Kibuba Yisui kanga jangja shin a yutsü, aser 
pa nütsüngtam dang teküm dangtsü aguja liasü, tatembang anogo 
nung alima ajonga tashioktsüba agi asüngtsü ibaji Yisu alimai tanaben 
arutsüba tamaitsü ka alitsü ta sayur. Asenok tatem putu nung anogotem 
tatembangi anasa arudang, asenok Khristai tekümdangtsü agutsüba 
bilemtetsüla, iba mapang ka aruogo tashioktsüba agi alima asüngtsüba 
tang mapang lir. Kibuba meyipa arutsüba mapang tobgogo adianutem 
saksalema kumdanga liang ne mulung azüoka yuang aser na tashiok-
daktsü.

LAI TAZUNGTSU
2 Tesalonika 2:3

365 ANOGOSHIA LAI AZUNGTSÜ 
TAYONGZUKBA – ANOGO 239
Luk 16:16-31
Tenüngsang Ken 89-90   

YANGTEPNÜ, LUROI 27

TANÜ SARASADEM

AINKAR TAYONGZUKBA

Oba, Ni ne dang sarasademer ne o nung akanga noktaktsü kü nem tasü 
tait agujang aser kodanga mashioktsütsü Yisu tenüng nung. 

Kü tenük tesüngmangtsü totsü agi mezüja lir aser tashioktsüba ajak 
angutsü tashi aguja lir. Ni mashioktetsü, Tsüngrem nem sentsüwangshi! 

RARATSÜ NANGRI KANGANGRARATSÜ NANGRI KANGANG
1 Timoti 6:12 
Tamang tongbang tajung rara-ang, teti tatem makaba taküm, koba 
asoshi na aja, aser kuli jenti madang kuli o tajung nangzükba item 
taküm ametang. 

Khristantem dak mangatetbaji, parnoki bilemer khen tanaben sora, 
nenok kodanga timtem tetendangba marutsü ta bilemer, saka aji ochi 
masü. Asenok Kibuba den jajabaji tamang lenmang nung jajaba lir, 
Laishiba tekongi sayur, tamang lenmangji khen khen tongpang rara 
nungdaker iba ajanga ne lenmang nung tabensa bener arur. 

Na alizüng atongtsü lenmang nung timtem kar ajangshira, na tanokshi 
mesüra taoksa arutsü Tsüngremi tenyar paul ajanga iba tekümdangtsü iba 
mapang matongdang aguja liasü, tongpang rara atema nangrikangang. 
Tsüngrem ne nem agutsüba mangla nung tanen mesüra tsükchir nem 
bendanga takütsü. Na anema aruba tsükchir anema akanga noktakang 
aser tanü takokba nung jajatsü.   

LAI TAZUNGTSU
2 Timoti 4:7

365 ANOGOSHIA LAI AZUNGTSÜ 
TAYONGZUKBA – ANOGO 240
Sayutsüngir 1-3
2 Korint 4

ROGONÜ, LUROI 28

TANÜ SARASADEM

AINKAR TAYONGZUKBA

Temeimba Oba, Ne taochi ni nungdaker, ni tamang tongpang tajung 
raratsü aser tamang nung aintsü Yisu tenüng nung!  

Tanela temeshi kü dak aliba tashi ain agi sünga lir, aser ni anema aruba 
tashi ajak noktanger. Ni takok mangu tashi akanga noktaktsü.  

TENÜNG TETA MESHIANG TENÜNG TETA MESHIANG 

1 Yohan 5:15
Aser asenoki kechisa meshidir, aji pai angar ta asenoki metetra, 
ajangla pa dang kechisa meshi item nguogo ta asenoki metet.

Asenok sarasadem karbo melangzür, kechiyong süra asenoki sarasa-
dem dang tenüng teta memeshir. Ni ne dang asüngdangti, kodang na 
sarasademtir, nai yimya sarasadem dang asür asü, temoatsü dang 
meshia sarasademer asü? Mesüra nai Tsüngrem dang tenüng teta 
sarasademba miim oji meteter mepeshir asü masü? Tsüngrem nai kü 
taküm tepeyong moajang aji tenüng teta sarasademba masü. Na kechi 
nungdak atema temoatsü meshir? Nai tejangja makai yimya sarasademi 
nai aginüba nungdak nung tejang matanger.

Tanü Lai tekongi ashiba o nung kechisa meshidir, ibaji tenüng teta 
meshir. Greek o nung kechisa tetezü, shiba, koba, kechi iba tetezüji jan-
gratemtsü ka angateter südi? Kodang nai sarasademer, tejangja shiang, 
shiba atema, koba indang, aser kechi indang, nai iba indang mepishia 
meshir. Iba Laishiba tekong bushiang aser iba o amer nai mepishiang.  

LAI TAZUNGTSU
Yohan 14:13-14

365 ANOGOSHIA LAI AZUNGTSÜ 
TAYONGZUKBA – ANOGO 241
Sayutsüngir 4-6
2 Korint 5

KÜPTOKNÜ, LUROI 29

TANÜ SARASADEM

AINKAR TAYONGZUKBA

Kibuba kanga pelar, nai kü dang tejangja meshitsüba ne o ajanga sayuba 
asoshi, aser ne tenangzüba agutsü, kü tang kü tia ni yariba asoshi.   

Ni Tsüngremer tabensaba ajaklen tenzüktsü ayongzüker, Ni taküm 
atema sarasademer takokba kü meyong.  

TASHI AMSHIR TASHI AMSHIR 
Tenyartem Mapa 19:15
Dangji temenen tanelai langzü. “Ni Yisu metet aser ni Paul-a metet, 
saka nenok shir?” 

Na khrista nung lira, na Yisu tenüng amshitsü aser tanela temeshi tashi 
nung jajatsü, ne nem Tsüngrem tashi agutsür. Iba Lai tekongi sayur, 
temenen tanelai Yisu tenüng metet aser Paul metet kechiaser Paul Yisu 
Khrista dak lir aser pa nem Yisu tenüng amshitsü tashi aguja lir!

Khristantem dak tanela temeshi tashi ain enokja lir. Kotak nung aser 
alima nung tashi ain ajak nem agütsüogo (Mathi 28:18). Iba tetezü, 
Yisu khrista dak akaba tashi ain kasa ne dak a lir. Na Yisu tenüng nung 
jembitsü tashi aguja lir, aser tanü temenen na anasa aruba ajak madak 
ne nem tashi agutsür. Ne tashi amshiang aser tamalen nungi aruba 
mapaji tanü inyakang.

LAI TAZUNGTSU
Efesa 1:20-22

365 ANOGOSHIA LAI AZUNGTSÜ 
TAYONGZUKBA – ANOGO 242
Sayutsüngir 7-9
2 Korint 6

AMUNGNÜ, LUROI 30

TANÜ SARASADEM

AINKAR TAYONGZUKBA

Oba, kanga pelar, kü nem Yisu tenüng amshitsü tashi agutsüba asoshi. 
Iba tashi tulu tenüng agi sobur, ni metsüktsü Yisu tenüng nung! 

Ni iba tashi ain kü dak aliba amer, temenen ni raksatsütsü arubaji tashi 
makai kümdaktsür. Ni kodanga makmasütsü iba tashi kü dak ali tashi.  

MEMEIM TEPA JUNTEPA LIANG MEMEIM TEPA JUNTEPA LIANG 
Efesa 4:32
Aser kati ka den meimtepa jungtepa liang. Aser kechi koda Tsün-
gremi Khrista nung nenok tai atok, yamaji nenokia kati ka dang tai 
toktepang.

Lai shiba nung meimtepa jungtepa alitsüba sayur iba ya Greek o nung 
“chrestos” ta ajar, tetezü anebalua, tepela agi aser temulung nung aoc-
hiba agi yamaji aika temeim sayuba lir. Ne dak temeimtep lira, nai tangar 
atema aochi a parnok nungdak nung teyari agutsür.

Tang asenoki rasa jembiba o aser yimyaji kibuba yisu i asenok dak adok-
taktsünür tanela temeshi tashi ain ajanga. Temeimtep indang sayubaji 
tanur tila school nung mesüra Sunday school nung parnok dang sayubaji 
masü; iba ya nisung ajak asoshi lir, shirnok Khrista tenüng nung lir. Ko-
dang nisung kar timtem nungdak nung angu kibuba Yisui temeim aser 
aria bilembai asüng, pa dak temeim tajungtepa liasü. Khristan karbo kan-
ga temokong temeim sayutsüba atema, parnoki temeim sayutsübaji pei 
tashi mait ta bilemer. Saka asen tebuji temeim lir. Iba ita ya tema shibang 
dang, nai ya ynagluang Iba küm aodang tangar dang temeim sayuang.  

LAI TAZUNGTSU
1 Peter 3:8-9

365 ANOGOSHIA LAI AZUNGTSÜ 
TAYONGZUKBA – ANOGO 243
Sayutsüngir 10-12
2 Korint 7

TENTONÜ, LUROI 31

TANÜ SARASADEM

AINKAR TAYONGZUKBA

Oba, Ne tanelai kü dang sayuang shir nungdak nung lir parnok dang 
temeim sayutsü sa.  

Ni talenba ajak salar, tangar dang temeim mesayutetba ajonga nung kü 
anogo tejaklen aliba nung Tsüngremer nisungtem asoshi temeim aria 
bilemba agi asüngtsü.  

TOTSÜ TEMEZÜBA NUNG KATOTSÜ TEMEZÜBA NUNG KA
1 Samuel 10:1,6
Idangji Samueli totzü bongdangji bena arua aji Saul kolak nung 
shiloktsü, aser pa dak tebang mesep aser ashi, “Kibubai pei 
nübur Israel madak lenir asütsü ne dak totzü mezütsü masü no? 
Kibuba tanela ne madak tashi tulu agi arutsü, nai parnok den shina 
jembitsü, aser na nisung tanga ka kümadoktsü. 

Kodang tesüngmangtsü temezüba totsü ne dak alurtir, temelenshitsü 
nai shimtetsüba masü saka aji tejangja ne meyong. Saul kodang totsü 
mezütsü, pa nisung tajungba aküm masü, saka pa nisung balaka aküm. 
Iba ya temezüktsü agi inyaker, aser mapa tasen ka nongloktsüba atema 
tashi enoktsür.

Iba küm ya memchir tashi agi Tsüngremer sentongji atalokdaktsütsü 
masü. Nai meinyaktetba nung temezüba totsü agi tashi agutsütsü. Ne 
tebilemba melenshitsütsü, aser kotaki renema alibaji ne nem enoktsür ne 
tebilemba tasen ka atokdaktsütsü. Tanela temeshi i ne tashiji ulutsütsü 
yimla ang. Na tajaba nungdak nung na nisung tasen ka melenshitsür.

LAI TAZUNGTSU
Tenyartem Mapa 1:8
2 Korint 3:18

365 ANOGOSHIA LAI AZUNGTSÜ 
TAYONGZUKBA – ANOGO 244
Solomon Ken 1-3
2 Korint 8

SANGTENNÜ, RONGJUI 1

TANÜ SARASADEM

AINKAR TAYONGZUKBA

Oba, kü taküm nung totsü temezükba kü nem agutsüba asoshi kanga 
pelar. Ne tanela mapa nung ni tejang tangdaktsütsü Ne temezüba agi ni 
melenshijang, aser kü tebilemba tasen kümer, kü tajaba kotaker sentong 
nung ka kümer jajatsü. 

Ni tesüngmangtsü aser temaba nungi agutsüba mapa asoshi mezüja lir. 
Ni memchir tashi temaba nung inyaker, aser tanü kü tajaba nung tasü ita 
tashi ajak agi jajar.   

TEYARI AGI WABANGA LIRTEYARI AGI WABANGA LIR
Tenüngsang Ken 5:12
Kechiaser nai temeshipur moatsür; Oh Kibuba, jong agi ama ne te-
meim agi parnok awabanger.

Tsüngrem teyaribaji nai bushia aotsüba masü. Iba ya langka na awaban-
ga yutsüba lir. Tsüngrem teyari nü taküm nung jong ama wabanga lir, 
iba agi ne nem lenmang lapoktsüraser kishitem lapoka na bushia arur. 
Alima mapa aser nisung karbo maitdakja ka. Na asoshi balaka lenmang 
lapoktsütsü.

Kodang Tsüngremer teyariba ne den lidir aibelen aka ibaji agi taküm küli 
akümtsü. Iba küm ya kodanga matalokba, memetetba tesüngmangtsü 
Tsüngremer mapa bener arutsü maparen melenshitsü, aser nisungtemi 
yaritsü, aser mapang tia balaka melenshitsü na anioker talidak agutsütsü 
asoshi. Tanü tasü ita jaja ang, ne teyaribaji ne tejaklen mesüra tesülen 
masü, saka ajaklen na awabanga lir.

LAI TAZUNGTSU
Luk 2:52

365 ANOGOSHIA LAI AZUNGTSÜ 
TAYONGZUKBA – ANOGO 245
Solomon ken 4-5
2 Korint 9

RASEMNÜ, RONGJUI 2

TANÜ SARASADEM

AINKAR TAYONGZUKBA

Oba, Ne teyari agii jong ama wabanga yutsüba asoshi kanga pelar. 
Tanü kü den jaja a temeshiba, aser ni memetetba mapang aser kishi 
lapoktsüba asoshi kanga pelar, kü ola agi metongtetba nung ni yariang. 
Kong ni meoteter idakji kü tenüng jadakjang, aser ni kongshiba ajaklen 
azükarüjang Yisu tenüng nung.  

Ni ayongzüker, ni business tasen tenzüktsü, rongsen bendentsü aser 
tesendaktep tasen yanglutsü. Ni tesüngmangtsü teyariba agi wabanga 
lir. Tanü ni koleni odir kishi lapoktsü.   

SHISATSÜ MESHIANG SHISATSÜ MESHIANG 
1 Chubatem 3:9 
Anungji ne nübur telok tulu o bendangdang tajung-tamajung metettsü 
asoshi tangatetba mulungsentsü ne tenzüker nem kua, kechiyong ne 
nübur telok tulu ya shibai o bendangtsü akoktsü?”

Nai shisatsü meshiba agi Tsüngremi kodanga na tamajung ta mashi. Pai 
angatidang mulungsoa agütsü. Küm aika tamakok nung merangaka, 
Tsüngrem nung ola ka angashidang takok angur. 

Shisatsü akaba agi na shitak noktakdaktsür aser nai meteter, kechi inyaktsü, 
kodang inyaktsü aser koma mapaji indanga jangja inyaktsü. Gibeon nung 
solomoni takok, rongsen mesüra pa tsükchir aridoktsüba memeshi. Pai 
shisatsü meshi aser shisatsü ajanga pai pa memeshibatem a ngua liasü.

Tesüngmangtsü mapa atema tesüngmangtsü shisatsü nungdaker. 
Tsüngremi tesüngmangtsü mapa inyakdaki, jenjang makaba tila tebilemba 
agi jenjang tulu mapa inyaktsü tenzüker nungdaker. Kodang Tsüngremi  
mapa balaka salatsür, aser iba mapaji timtem makai inyaktsü asoshi pai 
shisatsü nungdakba a agutsür Tsüngremer nükla jaokang, aser shisatsü 
meshiang.  

LAI TAZUNGTSU
Yakob 1:5 

365 ANOGOSHIA LAI AZUNGTSÜ 
TAYONGZUKBA – ANOGO 246
Luk 17:1-19
Tenüngsang Ken 91-93

YANGTEPNÜ, RONGJUI 3

TANÜ SARASADEM

AINKAR TAYONGZUKBA

Oba, Ni temalen nungi shisatsü meshir, ni kodanga majangshiba nükla 
kü nem agujang, kü küm den temaba tangatetba agujang kü tebilemba, 
lemtetba inyaktsü nai aniang, tanü ni ne den jajatsü aser nai agutsüba 
mapa ajak meruka anisüngzüka inyaktsü.   

Tanü kü mera ajak nung kotaker shisatsü agizüker. Ni kechi inyaktsü, 
kodang inyaktsü, koma inyaktsü. Tsüngremer shisatsü ajanga ni shitakba 
jaka, mapang aser lemtettsü kodanga mongotangba takok bener arutsü.  

TESÜNEP SOBUTSÜTESÜNEP SOBUTSÜ
Isaia 26:3
Ne dak sota aliba temulung nai tesünep teperi nung ayur; kechiaser 
nai pa dak amanger.

Anisüngzük tesünepji rara maliba agi malir ta masü, lendong rara agi 
mekketbanga liaka, ne mulung nung Tsüngrem tesünep agi wabanga 
aliba agi anisüngzüka alir. Iba tesünep agi tsükchiri na endoktsü aruaka 
makoker.

Iba küm ya tesünep  na  pelatsüba atema dang masü saka aji nai bener 
aotsü. Na kotak yimli o tongtartem asü nung nai kanga jangja angur, 
iba ajanga na anasa asaprang, tatsüzükba aser ne jakdangi na anema 
aruaka, saka tesünep ne jong aser sobutsü lir.

Bilemang, na mapa kar inyaktsü asoshi yoka lir. Na o tongtartem ka lir, 
aser o tongtartemi kodanga tetsübu agi mejembir. Pa kin ka tenüng nung 
arua jembir, aser pa iba kin atema aru nung pai tasü ita arua noktaker. 
Na kotaker tenüng nung arur. Iba mulung tanü ne dak liang, kecha tetsü-
bu shisabulu taritep mali, Tsüngrem ne tejakleni o ogo ranglokang pa ola 
den ka kümang aser tesünep agi na anidakjang. 

LAI TAZUNGTSU
Filipi 4:6-8

365 ANOGOSHIA LAI AZUNGTSÜ 
TAYONGZUKBA – ANOGO 247 
Solomon Ken 6-8
2 Korint 10

ROGONÜ, RONGJUI 4

TANÜ SARASADEM

AINKAR TAYONGZUKBA

Oba, Ne tesünepi ni wabanga yutsüba asoshi kanga pelar. Kü mulungi 
ne dak ranglokdakjang tatsüzükba nungi ni wabangang. Tanü ni ne ola 
kübok alitsü ne dak amanger.  

Ni ayongzüker, kintemi kü ola angashitsü. Ni tesünep nung jajatsü, Ni 
marakzütsü, matsüzüktsü mesüra lenmang nungi majongtoktsü, Yisu 
tenüng nung.

NE SENTONG TSÜNGREM NEM BENDANGA NE SENTONG TSÜNGREM NEM BENDANGA 
YUJANG YUJANG 

Apijemtsü Shin 16:3
Ne mapa Kibuba nem nunglokjang, sürabang ne terenemba ataloka 
atatsü.

Kodang nai ne sentong Tsüngrem  nem bendanga agutsür, idangji nai 
ne taküm sentongtem nung Tsüngremer shisatsü jaoker. Nai pa nem 
ne mapa aser project tem pa teka nung yutsü dang pai ne mapa nung 
shisatsü agutsür aser ne maparen ajak  nung tesüngjem anisüngzük 
agutsür.

Aiben ne mapa nung nükla makaba agi nai tesü adanger masü. Saka 
ibaji kisungi bilema bener aotsü kuret tuluba. Saka kodang nai ne project 
mapatem aser ne kuret pa ket nung yutsür, idangji nai jangja bilemtsü 
tenzüker aser tanaben maraji aotsüba temelaba angur.

Kodang nai tesüngmangtsü Tsüngrem den tembar ayimer, pai mapa ajak 
tenzüktsür lenmang, mapang yanglutsür, tesendaktep, rongsen aser 
tashi kodnag item ajak asünger ibaji tim agi ao aser takok angur. Tanü 
na tejakleni maodang khen anenang, aser ne sentongtem pa tsüngdangi 
bener arung. Pa idakji jembidakjang aser tangula apuokjang aser na 
tejakleni jaja oang.  

LAI TAZUNGTSU
Efesa 1:11 

365 ANOGOSHIA LAI AZUNGTSÜ 
TAYONGZUKBA – ANOGO 248 
Isaia 1-2
2 Korint  11

KÜPTOKNÜ, RONGJUI 5

TANÜ SARASADEM

AINKAR TAYONGZUKBA

Oba, Ni ne teka nung kü sentong project kü mulung ajak ne nem lemteta 
yutsür kong ratamata lenmang mangur idakji nai tejangja sayuang. Tanü 
kü mera yanglutsüba asoshi kanga pelar.   

Kü sentong Kibuba nem yutsüdang, kü tebilemba tenzüker. Tsüngrem 
shisatsü agi mapang tashi ajaklen anir. Tanü ni sotba ajak nung tejang 
atanger. Iba anogo ya aibelen masüba anogo lir.  

TEMALENI ATUR TEMALENI ATUR 
Ibri 12:1
Anungji mepet tulu agi ama kuli aika agi asenok meketbang nung 
asenoki tenokdangtsü ajak aser sotaka aliba temenen toktsür

Aeroplaneji ayimtsüba atema yanglu, saka kobika anüng nung ayimtsü 
aser koda tetsüngda talangi aotsü aji kechi bener aor iba ajanga dang 
lemtettsü. Aeroplane taret asü nung melongi dang anüng tatongtsüji 
atongtsü, saka tetsüngta kasa saka totsübo aika rongatoker totsü aika 
rongatok nung aeroplane pongpa akümer,aser planeji anüng tamabai 
pongba tashi ita atur.

Na takümji a iba ama kasa jajar, Tsüngremtashi dena lir, saka nungdak 
makaba khu taret bena lir. Na yakta anüng temai atur aser na koleni 
kobika aor. khu taret karbo ne yimya tamajung, karbo me nungdakba 
nungdakba tesendaktep, ne tebilemtsü kuret. Na tejakleni aotsü akok. 
Saka nai tashi tuluba aguja aka, na anüngi atubaji atsüzuker.

Nai yashi indang khuret bener, asüng indang jenjangi matutsü. 
Tangtemtetang Tsüngremi na atema renema yutsübaji kechai a menok-
tangtsü. Na atutsü sotba ajak yujang, ne tatongtsü tanela jenjang yua 
alibaji tongang. Tematibaji agiang.

LAI TAZUNGTSU
Filipi 3:13-14

365 ANOGOSHIA LAI AZUNGTSÜ 
TAYONGZUKBA – ANOGO 249 
Isaia 3-4
2 Korint 12 

AMUNGNÜ, RONGJUI 6

TANÜ SARASADEM

AINKAR TAYONGZUKBA

Oba, Ni tejakleni atutsü noktangba ajak nai sayuang aser endokjang. 
Kü nem taochi agujang item yimya ajak endoktsü, koba agi ne sentong 
nung menungdaker.  

Ni nenungdakba khuret ajak endoker. Kü taoba agi tarutsü mesottsü. 
Tsüngremi renema yutsüba tematiba ni atongtsü. 

O AMSHIANGO AMSHIANG
Hosea 14:2 
Nai ne den o benang, aser Kibuba dangi meyipang; pa dang shiang, 
“Tai temenen ajak bener oang, aser kechi tajung aji agizükang; aser 
onok tebang mechi tenla nashi pungchitem ama onoki agütsütsü.
Kinu chanu i ajber, kechiyong parnoki mejembiteter. Parnok ayar, ani 
mesüngzüker, tsübur mesüra parnok nem reprangdaktsüner saka o mashi 
nung, ajebaji ajanga dang osang aguja metetdaktsür.
Tanelar Laishiba nung iba jenjang dang nepios, ta ajar, tetezü khrista nung 
kinu nepios khristantemi timtem arudang kinu chanu ama benshir. Shisabulu 
arudang ajeber, rongsen atema ajeber, kisung nungdak ka abentsü arudang 
ajeber. Iba ya timtem tia masü, iba ya timtem tia masü, iba ya Tsüngrem o 
agi anüngba agi lir. 
Tsüngremi asen taküm nung kodanga majebtsü ashir. Pa ashi, “Ne den o 
ji bena am ang”  Tsüngrem o nung tashi ain abener, alima tia melenshitsür 
aser takokba ozüng agutsür.
Iba küm ya asatepa ajebtsüba masü, saka  jembitsüba küm lir. Nai o amshia 
jembiang, ne sarasadem, ne anogo nung, ne temang nung, ne rongsen, ne 
tarutsü atema lemtetba jembiang. Na aliba lima Tsüngrem o ji amer jembia 
yangruang. 

LAI TAZUNGTSU
2 Peter 1:19

365 ANOGOSHIA LAI AZUNGTSÜ 
TAYONGZUKBA – ANOGO 250 
Isaia 5-6
2 Korint 13

TENTONÜ, RONGJUI 7

TANÜ SARASADEM

AINKAR TAYONGZUKBA

Oba, kü tebang ya ne o jembitsü sayuang, aser ni ola madoki tejashi 
aser tanür tila yimya mebenshitsü. Ni jembi dang kü o azüoktsü yariang. 
Aser kü taküm nung ne o tashi ainji yaloka angutsü.  

Kü tebangji tapoka anitsü engine lir. Kü tia ajak nung ne o amer. Ni 
ayongzüker taküm, tashi, aser takokba. Ni o tashiji amer aser ni jembiba 
ajak melenshir.  

MANGUBA TENÜNGSANGMANGUBA TENÜNGSANG
Galatia 4:27
Kechiyong ya zülua lir: “Na tapungla aser tanur masola pela-a liang, 
Na nuso ashitsü matula, ola agüjang aser ayimtenang. Kechiyong 
kinungpu aliba tsür dangbo, kija alir tsür tanur tali lir.”

Na kodang nisung kar nem sempet ka senti süa agutsür, parnoki kanga 
kara dang tepela sayur, parnoki lapoka mereprangdang mamshi dang, 
tenüngsang agutsür, kanga tepela sayua pongdener.

Asenoki temoatsü agizükdang, Tsüngremi tesüngmangtsü tenüngsang 
aginer. Tamang nung jajaba nisung ka asünung, asenoki sentepji man-
gudang pelar. Temoatsüji mangu dang asenoki sarasadem dang nguoga 
ta amanger.

Tenangzükba temoatsüji ngur ang tenüngsang agutsütsü ta masü, ne 
tenüngsangji tang nungi tenzükang. Ne nükla nung business tasen 
lapokba nung na jajar, na kari tasen ka kishi lapokba ola angashir. Nai 
million aika contract mapa sign süa angur. Ne sasa pongzüa bilemang 
kecha teshirang mali na anebogo. Item temoatsü marudang mezüng 
tenüngsang agujang.  

LAI TAZUNGTSU
Amos 9:13

365 ANOGOSHIA LAI AZUNGTSÜ 
TAYONGZUKBA – ANOGO 251
Isaia 7-9
Galatia 1

SANGTENNÜ, RONGJUI 8

TANÜ SARASADEM

AINKAR TAYONGZUKBA

Oba, kü tenüngsang tamang agi ajungketer. Ni temoatsü marudang 
pelar. Contract sign asütsü kishi lapokjang aser tanebtsüba ngudaki, 
kotak nung kechi renemogo iba asoshi tang ni tenüngsang agutsür.  

Tenangzükba temoatsü mangu dang Tsüngrem tenüng  asanger. 
Tsüngremi ne asoshi renema aliba indang nung ni tenüngsang tulutiba 
agutsür.  Amen. 

KÜMDANGA AMSHIANGKÜMDANGA AMSHIANG
Tenüngsang Ken 105:15
“Ni mezüja shimtetba pur dak tekongshi, aser kü ainkartem dak 
tamajung teinyak.”

Akhi mapang nung, Tsüngrem parnok den alibaji tenük i anguba süngden 
nung bener senzüa liasü, aji ozüng süngden. Kodang uzza teka adoka 
Tsüngrem süngden dakji amet, idangyongji, pai aibelenba asoshi pa  
Tsüngrem süngden  anasa tepseta asü. (2 Samuel 6:1-7) Tsüngrem 
teinyaktsü mashi dang, asenoki Tsüngrem yaritsü ta bilema inyakbaji 
lendong lir. Ozüng süngdenji kongshitsü makok kechiaser Tsüngrem 
idakji lir.

Tang Tsüngrem ne dak ali nung, na Tsüngrem süngden lir. Tetezü ne dak 
shingai, sottsü kongshitsü aser anasa arutsü kechi sütir sü aka. Lendong 
tulutiba ochiji, nai kong kongshitsü aji lemtetang. Ne anogotem tangari 
nongshia, mezüngmeshia aser mashi ne dang benshiba mapangji 
süitemogo. Taküm küm Tsüngremi tesüngmangtsü mapa inyakdaki, 
kechiaser na pai mezütetba lir. Nai Tsüngremer sentsü bener senzür, nai 
kechi melar aser kechi memelar ajak kotak nungi teyarir yoker inyaker. 

LAI TAZUNGTSU
2 Timoti 4:14

365 ANOGOSHIA LAI AZUNGTSÜ 
TAYONGZUKBA – ANOGO 252 
Isaia 9-10
Galatia 2

RASEMNÜ, RONGJUI 9

TANÜ SARASADEM

AINKAR TAYONGZUKBA

Oba, kü dak na amenlokba asoshi kanga pelar. Kü dak mezüja amenloka 
alibaji akhümtsübutsü sayuang. Kü nem teratetba shisatsü agujang, ni 
tasü ita na ka taküm nung alibaji akhümtsübutsü.  

Ni Tsüngremer temüzüba lir. Ni kechai a mezüngmeshi masütsü. Shiri 
kongshitsü, noktangtsü meranger aji anendaktsür aser obendanger Yisu 
tenüng nung.  

TASÜBA NISUNGI TEYAZÜ MEJEMBIRTASÜBA NISUNGI TEYAZÜ MEJEMBIR
Galatia 2:20
Kechiaser Khrista den ni kangki nung angenlokogo, aser ni ano 
taküm mali, saka kü dak Khrista taküm alir, aser Tsüngrem Chir shi-
bai ni meim aser pei sasa ni atema agütsü, pa dak tamang agi ni 
taküm alir. 

Kaket ka lir, iba tenüngji, tasüba Doctori teyazü mejember. Iba o ya te-
mela lir! Koda süadokba ka lir, idakji nai aika angazüktsüba lir. Lai shiba 
nung ashiba ama, na tejenba taküm Khrista den kangki nung angenloko-
go. Na, maksü, tetsübu, tamakok aser telembet agi yanglua aliba ajak 
süadokogo. 

Tasüba nisungji ochi nung merarateper, parnoki Tsüngremi kechi ashir, 
idakji menemnemer mesüra memedemtanger. Khrista ka asü nung na 
shi azü nung tsürapuri asoba nung joko mali saka na Khrista taküm dak 
alir. Khrista nung poktetba asü nung nai ne sasa teyazü mejembitsüla. 
Kodanga ni jendokogo ta tashi, na Khristai pa temeimba ta agizüka lir. 
Ne sasa na tashi maka ta teshi, koda Tsüngrem tanela ne dak alir. Kod-
anga maka mait indang tejembi, kechiyong ajak ne indang lir. Na kangki 
nung angenlokba aser shia aruba den ka küma nai ne o agi nangzükang. 

LAI TAZUNGTSU
Yohan 1:12-13

365 ANOGOSHIA LAI AZUNGTSÜ 
TAYONGZUKBA – ANOGO 253 
Luk 17:20-37
Tenüngsang Ken 94-96

YANGTEPNÜ, RONGJUI 10

TANÜ SARASADEM

AINKAR TAYONGZUKBA

Oba, kanga pelar, kü tejenba taküm Khrista den angenlokogo. Ni 
bilemba, jembiba. Ne taküm nung pa yimya, temeshiba aser takokba 
ngudakjang. Ni ne dak shibar yamaji alitsü shimteter. Amen. 

Kü tejenba taküm Khrista den angenlokogo , tang ni pa taküm nung  alir, 
pa ochi aser pa takokba nung. Ni teyazü indang toktsür aser pa shia 
aruba taküm nangzüka jembir. Teyazü ajak anenogo Yisu tematiba 
tenüng nung! 

ALIMA INDANG BILEMBA AGI SARASADEM ALIMA INDANG BILEMBA AGI SARASADEM 
NOKTANGERNOKTANGER

Mark 11:23
Atangji ni nenok dang ashir, kari iba tenem dang, ‘ajungketang aser 
tzüyim nungji ajungokang’ ta shidir, aser temulung nung matitaki 
amangdir, pa dang yamaji inyaktsü. 
Tsüngrem  temaba jenjang nung atong dang joko na sarasadem 
masür, saka nai agizüker! Kodang tanela nung ne indang akümer, ne 
o mepishiba nungi ayongzükba dangi melener. Ne teka nung ama aliba 
nung nai mepishir, nai am a aliba kibur ama jembir.
Kübutsü kena iba jenjang ka tanga lir, nungdak atema meshiba jenjang 
nung mali. Lai shibai ashir, onok peri a lir. Onok sarasademji onok kechi 
nungdaker aji atema sarasadem masür, saka kotak yimli nung kechi 
nungdaker, kin, nisung renloktsü aser tejakleni aotsü sarasademer 
asenoknem agutsüa dokba temaba jenjang nungi sarasadem dang 
kotak nungi arakzüa langzür.

Iba küm ne sarasadem melener, Khristai na atema inyakatokba nai 
sottang aser na jangraba nung mejembitsü saka ketdang süba nung tali 
inyaktsü. Iba küm ya ne teka ajak agia ne meyong asütsü, tanela nung, 
rongsen nung, temang shi nung aser ainkar shin o nung. Ajak nung na 
ketdang asütsü Yisu tenüng nung. 

LAI TAZUNGTSU
1 Korint 3:21
2 Korint 9:8

365 ANOGOSHIA LAI AZUNGTSÜ 
TAYONGZUKBA – ANOGO 254
Isaia 11-13
Galatia 3

ROGONÜ, RONGJUI 11

TANÜ SARASADEM

AINKAR TAYONGZUKBA

Oba, nai Khrista nung kü nem tashi agutsü asoshi kanga pelar. Kü 
tangatetba oset meshiba nungi, ketdang süa jembiba aser maka mait 
makai jembitsü ni yariang Yisu tenüng nung. 

Tsüngrem kechi agutsü aji agizüker ni meshi metsü masür, ni ketdang 
süa ni renlokts teperiba nung aser kü taküm Tsüngrem sayatenya nung 
tejakleni aotsü.  



www.goodnewsdailydevotional.com 77

TESÜNGMANGTSÜ SARASADEMTESÜNGMANGTSÜ SARASADEM
Tenüngsang Ken 5:3
Oh Kibuba, anepdang nai kü ola angashir, anepdang ni kü teme-
pishiba ne dangi abentsü, aser yongyaseta atatsü.

Totsü nung mi atokbaji tetsübutsü lendong tulutiba lir, kechiyong miji 
sottsü makoker. Mi tsüklokra yakta mi tatsüki kanga kara ronga aor aser 
milakji tesem balalai kanga kara tsüklok a aor aser aji roseptsü kanga 
tasak akümer yamaji asenok sarasadembaji arongba ama iba tatishi 
agutsür.

Kodang nai anepdang shia nai ne temepishiba Tsüngrem sabang nung 
yutsür, mi alur aser sarasademji milak ama pongba akümer aser kongshi-
ba ajaklen nung mi atemer. Iba totsü indang miji kanga lendong lir, saka 
na atema tajangzük lir, mesotettsü aser kanga kara arakzür aser tsükchiri 
aji roseptsütsü tamakoktsü lir. 

Iba tesüngmangtsü temezüba totsü küm nung ne sarasadem takümji mi-
lak ama arongtsü. Ne sarasademji yimya, tashi mait, mi tastsü ama masü 
saka iba mi ya ner kibong nung asüngtsü, aser telemtet, rongsen ajak-
len iba sarasadem ajanga ne taküm nung prokshia aliba ajak Tsüngrem 
tsüngdang milak atutsü. 

LAI TAZUNGTSU
Mark 1:35

365 ANOGOSHIA LAI AZUNGTSÜ 
TAYONGZUKBA – ANOGO 255 
Isaia 14-16
Galatia 4

KÜPTOKNÜ, RONGJUI 12

TANÜ SARASADEM

AINKAR TAYONGZUKBA

Oba, temeshi milak alua kü sarasadem taküm temezüba totsü agi 
jangrodakjang. Tenoktangba, tashi mait ajak rongdakjang. Kü sarasadem 
manentsü, kechai a mazüoktsü aser tsükchiri roseptsütsü makoktsü. 

Ni sabang nung kü taküm yutsü dang Tsüngremer mi agi süngdakjang, 
aser kotaki langzütsü aser molomi i tsübua atententsü kü sarasadem 
tetsübutsü lir.   

MAPA MAKA MAPA MAKA 
2 Timoti 1:10
Saka tang asen Kümtetdakba Khrista Yisu jungkai adokba ajanga 
tesangwadaki adokdaktsüogo. Osangtajung ajanga tasübaji pai 
tatem kümdaktsü aser taküm o tasüba na sangwadaki bener aru.

Iba Lai tekong ya nisung ajaki toktepa Lai tekong ka lir. Saka iba ya 
Khristan ainakati iba sentsüwangshi jungkai adokbaji magizukteter. 
Kodanga masübaji kotak nung dang masü, tang atema yangi lir, iba 
tetezüjia tejangja, Khrista tasüba koktetogo.

Asen yimli nung, tasüba koktetogo. Katargeo ji Greek o agi lir, koba 
tetezü kecha nungdak maka, mapa maka, marakzür aser kechi nung 
meinyaker Hallelujah! Tasübaji atsüzükogo pa tashi agi aser pa mapa 
agi. Iba ya kodanga meinyaktsü aser mapa meinyaktsü Khristan taküm  
ka nung. Iba ya ozüng nung mali.

Iba ochi tesangwa nung jajang, Nai iba o nung ya teti züngang aser ne 
takümi metetba shilem ka kümang. Iba agi nai bilemba, jembiba aser ne 
tetsübuba, shirang, aser na telembet ajak melenshijang. Khristai tasübaji 
pai yanglushi masü, pai ajak raksatsüogo. Na tepsettsü makok.   

LAI TAZUNGTSU
Ibri 2:14-15
Rom 8:1-2

365 ANOGOSHIA LAI AZUNGTSÜ 
TAYONGZUKBA – ANOGO 256
Isaia 17-19
Galatia 5

AMUNGNÜ, RONGJUI 13

TANÜ SARASADEM

AINKAR TAYONGZUKBA

Oba, kanga pelar, Khrista temdaktsüba mapa aoshi kanga pelar tasüba 
endokogo tashi maka kü taküm nung mapa maka. Iba jungkai adokba kü 
tanela telong nung lidakjang.  

Iba tanela taküm kü dak mapa inyakdaki, tasüba kü dak kecha tashi mali. 
Tasüba mapa ajak ni cancel asür. Tasüba na küptokogo.   



www.goodnewsdailydevotional.com 79

KIBUBA ARAMESO TENZÜKOGOKIBUBA ARAMESO TENZÜKOGO
Isaia 28:21
Kechiyong pa mapa inyaktsü, pa tesüngmangtsü mapa, aser pai pa 
tesüngmangtsü mapa, pa mapa atalokdaktsütsü asoshi, Perazim nung 
ama Kibuba aramesotsü, aser Gibeon lenten nung ama pa ain adoktsü. 
Kodang Kibuba  aramesor ajak melenshir. Laishiba ajunga nung angur, pa 
saka arameso dang temelenshiba mapa tamaittsü ka angur, kodang pa saka 
a  aramesor o bendangba ka yoker, taochi shiloktsür, aser kechi sota liasü aji 
arakzüa tenzüker. Pa sak dang joko menua alibatemji lenmangtem lapoktsü 
tenzüker. Pa saker pei nisung yaritsü mechi nung pai mapa inyak mesor, iba 
ajanga pa sentsüwangshiji parnok taküm nung agudaktsütsü asoshi.
Perazim tenem nung, KIBUBA ajungbena aramesotsü aser tsümezing ama 
nonga arua ain adoktsü. Isaiai iba dangji ajar “pa tesüngmangtsü mapa”, 
ibaji langka shingaia meyimlaba, nisung ajak aoksatsür. Tsüngrem arameso-
dang pai kechi inyaktsü iba nung nai süngmangtsü. Ibaji tila ka dang melongi 
masü, saka ibaji kanga kara shingai a mangatetba pa mapang shitak nung 
inyaktsü.
Na tejakleni aotsü sotba tsükchir ajak, ibaji rongsen nung timtem süaka, shi-
rang süaka, kishi shibanga aliba, tanelar tenokdangba aser menudaktsüba 
ajak jakdang pai noktaktsü, kechi agi ola madoki ne den rarar aji ola tulu 
adoka tsüktsü Kibuba jakdang kechai a menoktaktetsü. 

LAI TAZUNGTSU

Tenüngsang Ken 68:1-4

365 ANOGOSHIA LAI AZUNGTSÜ 
TAYONGZUKBA – ANOGO 257 
Isaia 20-22
Galatia 6

TENTONÜ, RONGJUI 14

TANÜ SARASADEM

AINKAR TAYONGZUKBA

Oba, kü mechi nung nai aramesoba asoshi kanga pelar. Ni anema 
noktakba kü temang nung, rongsen aser mapa raksadaktsüba ne 
tashi ain nung tsükdakjang. Iba anogo ya ne tesüngmangtsü ni asoshi 
salatsüba lir. 

KIBUBA ni asoshi arameso ogo! Ni noktangba ajak tsükogo. Menuba 
ajak, tamashi ajak aser ni anema atsüka aliba ajak pai o bendangogo. 
Pa tesüngmangtsü mapa tenzükogo.

OSANGTAJUNG RONGSENOSANGTAJUNG RONGSEN
Mark 16:15 
Aser pai parnok dang ashi, “Nenoki alima ajakleni oang, aser 
teyanglubatem ajak dang osangtajung sayutsüngiang. 

Nai ya angashia metetdang süngmangtsü, Khristan ainaka tanaben 
soaka, parnoki osangtajungji mangashidang. Osangtajung “Greek o agi 
euagellion ta ajar” iba osang ya ochi osang kanga tajung lir. Adianutem 
iba ya osangtajung masü nungbo, ibai Khrista osang masü.

Osangtajungji ajaklen sayutsüngitsüba lir, memchir dang sayutsüngitsüba 
masü, saka teyanglutem ajak dang osangtajung sayutsüngiang. Kodang 
nai ne business nung sayutsüngi? Nai amüngnü nung sayutsüngi a alitsü 
akok, saka nai ne bank account nung osangtajung sayutsüngi danger 
ma? 

Tanü anogo ya osangtajung sayutsüngitsü tenzükang. Teyangluba ajak 
dang aser ajaklen osangtajung sayutsüngiang. 

LAI TAZUNGTSU
Yerimia 22:29 

365 ANOGOSHIA LAI AZUNGTSÜ 
TAYONGZUKBA – ANOGO 258 
Isaia 23-25
Efesa 1 

SANGTENNÜ, RONGJUI 15

TANÜ SARASADEM

AINKAR TAYONGZUKBA

Oba, osangtajung tasü ita aser tarendakba makai sayutsüngitsü 
ni yariang. Osangtajung kü taküm ajanga tejakleni aotsü nungdak 
aser chiyungtsü renloka moajang. Na tenzükba nung ne tenüng 
sentsüwangshitsütsü asoshi. Amen 

Ni ayongzüker, sen i ni bushi arur. Iba küm y ani rongsen agi manüngtsü. 
Bank account aser kin ajak nungi parnok rongseni na bushir! Business i 
jenti renloker aser takartemi na maneni bushir. Tsüngrem sentsüwangshi 
asoshi rongsen renloker. Kü rongsen den ni jembir. Ne dang osangtajung!  

TEMESEPBA TALI BENDENLOKERTEMESEPBA TALI BENDENLOKER
Mathi 6:33
Saka tamasa nenoki Tsüngrem yimli aser pa temeshiba bushiang, 
aser item ajak nenok nem bendenloktsütsü. 

Temesepba agi alena alibaji nisungji teti yimya ka benshitsü, Iba anogo 
ka pai kechi jangrar, ibaji bilemtsü, aser sentong yanglutsü, aser ibaji 
bushitsü aser iba asoshi bendanga agutsütsü. Yisui iba yimya ya benshi 
a liasü pai ashi, nenoki mesüng Tsüngrem yimli bushiang Greek o agi 
tetezü tejangrabaji mesüng bushiba, iba ya tematiba nung bushiba.

Bilemdangang, Nai Tsüngrem  bushiba temaba jenjang nung rangloker 
bushir asü? Nisung kari ne yimya reprangdang, nai bilemba, ne sentong 
yangluba aser ne mapang agutsübaji ngua, na Tsüngrem atema temese-
pba ama nai pa bushir asü? 

Kodang nai Tsüngremi aginuba mesüng kümdaktsür, nai aginuba kecha-
timtem makai inyaktsü. Alima sobaliba asaprang tokjang, ne sasa Tsün-
gremer sentong nung bendanga agujang. Iba ama tejangrabaji dang 
Tsüngremi yarir. 

LAI TAZUNGTSU
Apijemtsü Shin 23:4
Filipi 4:19

365 ANOGOSHIA LAI AZUNGTSÜ 
TAYONGZUKBA – ANOGO 259 
Isaia 26-27
Efesa 2

RASEMNÜ, RONGJUI 16

TANÜ SARASADEM

AINKAR TAYONGZUKBA

Oba, kü tejangraba yanglushidakjang aser kü nükla ka nung dang 
yujang. Na bushitsü, mesüng tashi agi aser tekülemba agi na bushitsü 
sayunag, jangraba anena aliba tanaben sakdakjang aser ayaba ne yimli 
aser ne temeshiba atema enokjang.  

Kü taküm Tsüngrem tamaitsü agi ajena yujang. Ni pa anasa alitsü jangrar, 
Ni pa sentong nung bendanga agutsür, Ni yimli atema temesüpalir. 
Mapang shitak nung nungdak enoktsür aser guarantee agutsür.  

MAPANG MEYIPERMAPANG MEYIPER
Mathi 2:20
aser ashi, “Shishiang aser tanur o tetsü na anir Israel limai oang, 
kechiaser shiri tanur takümji bushi parnok süogo.”

Mungdang sendong ka inyaktsü tenzük dang tsükchiri arishir. Yiusi o ka 
jembitsü sayatenya inyaktsü metenzük dang tsükchiri pa arishia liasü. 
Kodang tarutsü atema sentong yanglur idangji tsükchir arua noktaker. 
Tsüngremi mesüngbo ashir, parnok den tejak jetepa majurutepi, kümzüka 
ayutsü asoshi jenang ta ashi.

Lai shiba sayur, ajentsübaji a tamang indang tasa ka liasü. Yosef i potifar 
kidang nungi ajen, nüktapangta nungi kümzüka meshia alitsü asoshi. 
Dawidi Saul nungi jena liasü kechiyong pa tajaba kümzüktsü asoshi. 
Paul ano anogo ka sayutsüngitsü aser lendong nungi kümzüktsü mechi 
nung molok nung ajungzüka ludaktsü aser parnok ket nungi jentet. Yosef 
mary tebuba dang ajentsü osang aguja liasü, tanür tila taküm kümzüktsü 
asoshi. Saka mapang ka aru kodang Tsüngremi ayongzüka ashi, “shiri 
tanur takümji bushi parnok süogo.” Mapang melenogo tsükchir shiri na 
arishi liasü, tang parnok kotak tenyari arishir. Tsüngrem kotak tenyari na 
asoshi rarar. Joko ajentsüba anenang. Tang tsükchir ajentsüba mapang 
lir. 

LAI TAZUNGTSU
Isaia 41:11-13

365 ANOGOSHIA LAI AZUNGTSÜ 
TAYONGZUKBA – ANOGO 260
Luk 18:1-17
Tenüngsang Ken 97-99

YANGTEPNÜ, RONGJUI 17

TANÜ SARASADEM

AINKAR TAYONGZUKBA

Oba, kü taküm aser kü tarutsü mapang asoshi kümzüka yutsüba asoshi 
kanga pelar. Kü nem tangatettsü shisatsü agujang kodang ajemtsü aser 
kodang arishitsü metettsü asoshi. Kü mechi nung nai raratsür aser kü 
tajaba nung arishir südaktsüba asoshi kanga pelar.

Ni ayongzüker kü tarutsü tsükchirajak tashi maitdaktsüba asoshi. 
Tsüngrem pa temeshi teka agi sotta lir!  

TEMEZÜTSÜBA TOTSÜ OZÜNGTEMEZÜTSÜBA TOTSÜ OZÜNG
Tenüngsang Ken 133:2 
Ibai tekolak nung senti totzü alokba, koba bangsemo manung, oda 
Aron bangsemo nung yanga aluba; pa sobutsü tatembanglak tashi 
aluba mesüka lir.

Angu kari ayong temaleni atur, saka iba ya kanga tashi nungdaker, ay-
ong yima alubaji tajungba. Ajakji tasakba akümer, tejakleni melongi aor 
aser tashi atemer. Taküm nung ajangshibaji a yamaji lir, kodang akümji 
samar, Na tekulak nung noktaker ali nung pongzüka aluba ama lir. 

Temezüba nung totsü nungdaker, kong ola madoki totsü yima alur, nai 
tashi tera k agi mapa tuluba inyakteter. Tsüngremi totsü temezüba tebur 
junga pai balaka yanglua lir, Iba ya tekulak nungi tenzüker aser yima alur.

Kodang nai Tsüngremi ne tema nung yutsüba nem akhüm agutsütsü 
angateter, idangji na totsüji agizüktsü shitakba jaka nung noktaka lir. 
Iba temezüba nung nai akhüm agutsü nung iba ajanga ne temezüba a 
atsüzüker.  

LAI TAZUNGTSU
Ibri 7:7 

365 ANOGOSHIA LAI AZUNGTSÜ 
TAYONGZUKBA – ANOGO 261
Isaia 28-29
Efesa 3

ROGONÜ, RONGJUI 18

TANÜ SARASADEM

AINKAR TAYONGZUKBA

Oba, Ne totsü temezüba nai yanglua yutsüba asoshi kanga pelar. Ne 
senti taochi nai tangar nem agutsüba, ni iba taochiji angateta akhüm 
agutsütsü nai ni yariang.  

Ni temeshiba lenmang aser akhüm nung jajar. Tsüngremi iba temeshiba 
kü nem agutsüba angatet dang, iba totsü kü dak angadi yima alur. Ni iba 
temezübai agutsüba ni agizuker Yisu tenüng nung. 

MENDOKTETBA TEYARIMENDOKTETBA TEYARI
Isaia 60:2
Kechiyong ajiangjo, tammang agi alima nembangtsü, aser tammang 
temelem agi nisungtem nembangtsü, saka ne madak Kibuba 
adoktsü, aser pa sentsüwangshi ne madak angutsü. 

Bilemdang, takdang kati aidang mepong melener. O jembi a aliba 
anener, nisungtem tekulak meyipa repranger aser asüngdanger “ya 
shiba”. Na  ola ka ta mejembi, saka langkai ne indang ozüng aguja 
ajem ajema aküm. Na atema nisungtemi tamendak menden agutsür, 
aji parnoki ne tenüng metetba agi masü, saka nai Tsüngremer sentsü 
tesangwa abenba agi lir. 

Tsüngrem teyariba ne den lira, nai shibar aji tangar dang metetdaktsütsü 
menungdaker. Ne dak temezüba aliba ajanga memchir tebilemba 
melenshir, Taoba mapang nung na tangari mezüngmeshia repranga 
alitsü a südi. Saka tang parnok yamaji reprangtsü makok. 

Nai tak dangji odang aitsü makok, nai parnok dang ozüng agutsütsü. 
Na mepilemba nung tangari lenmang lapoktsütsü. Nisungtemi na balaka 
reprangtsü, kecha atema parnok memetetsü. Nai kecha tasüng dang 
aser na temepishi, kechiyong na asoshi repranga lir.  

LAI TAZUNGTSU
Daniel 1:9
Isaia 60:1-2

365 ANOGOSHIA LAI AZUNGTSÜ 
TAYONGZUKBA – ANOGO 262 
Isaia 30-31
Efesa 4

KÜPTOKNÜ, RONGJUI 19

TANÜ SARASADEM

AINKAR TAYONGZUKBA

Oba, Ne sentsüwangshi kü dak amenba asoshi kanga pelar, Ni aolen 
ajak nung na kü den aliba ngudakjang. Ne tayari kishi lapokjang aser kü 
dak tasüngdangba makai agizükdakjang.  

Ne kü dak abener, ola madoki ni angur, ni marishir saka ni ozüng 
agutsür Kibubar sentsüwangshi kü dak angur, aser koleni odir, Ni asoshi 
tesüngmangtsü totsü i jembir.  

ALIMA DANG NUNGI TEMABAALIMA DANG NUNGI TEMABA
Yohan 17:14
Ni parnok nem ne o agütsüogo, aser alimai parnok sempa, kechias-
er ni kechi koda alima meyong masü, yamaji parnoka alima meyong 
masü.

Nisungtemi UFP ta ajaba oset indang angashidang kanga jangra me-
tetnüa bilemer, kechiyong iba ya memchiri mangatetba alimai arur, ibaji 
balaka arakzür, meyimla mapang nung arur aser ajungbena samar, aji 
memechiri bushitsü meranger. 

Iba ama kasa Yisui a inyaker. Kodang pai shiranger anebtsür aser 
sayatenya inyaker, nisungtemi ashir, parnoki kodanga yamai mengu-
dang. Pa mapaji alima kasa yimya agi mejajar. Pai inyakbaji alima yimya 
dang nungi balaka lir.

Iba yimyaji ne dak a ataloktsü, nai inyakba businessji tesüngmangtsü 
ka angutsü. Nai rongsen bener arubaji na aliba jenjang nungi balaka al-
itsü akok. Ne dangi business nisungtem aruba, kishi na asoshi tapoktsür 
aser ne dangi chiyungtsütem aruba ngur, memchiri süngmangtsü aser 
ashitsü, onoki kodanga yamai mengudang. Ne dak ozüng balaka, supply 
aruba balaka aser talila ka renloker. Na iba lima nungi balaka lir.  

LAI TAZUNGTSU
Mark 2:12 

365 ANOGOSHIA LAI AZUNGTSÜ 
TAYONGZUKBA – ANOGO 263 
Isaia 32-33
Efesa  5:1-16

AMUNGNÜ, RONGJUI 20

TANÜ SARASADEM

AINKAR TAYONGZUKBA

Oba, kü mapa, chiyungtsü aser terenlok memchir yimya dang nungi 
temaba agujang. Ne sentsüwangshi kü taküm ajanga ngudakjang. Ni 
ne taochi agizüker aser temaba jenjang nungi renloktsü aser aji shingai 
mangatettsü saka nai dang aji rasa ashiba akoktsü.

Ni temaba jenjang nungi inyaker. Ni inyaktetba ajanga agi kü kuli agutsür, 
ni laima indang masü. Ni inyakba ajunga alima yimya dang nungi temaba 
lir.   

TULUBATULUBA
Luk 5:4
Kodang pai jembitem, pai Simon dang ashi, “Tzü taroki rongji 
aniang, aser ango aputsü nenok zütsük telungleni onang.”

Ongo inyakertemi googol ji ka tazüngla 100 ka agi anidaker. Googol plex 
ji ka googol tazüngla agi anidaker. Iba temaji ongo inyakertemi number 
tulutibaji amshir. Asenoki kong anentsü iba indangji jembir. 

Asenok Khristar mulungsentsü lir, koba agi tatembangji memetet. Nai 
number tila kaji junger ta bilemer, saka Tsüngremi par nübur dang ashir, 
kodanga tila tebilem. Yisui Peter dang ashi, ango aputsü nenok zütsük 
telungleni onang ana nung masü. Kodang parnoki aji inyak, ango jenti 
dang ambang aser parnok zütsük shisaya liasü. 

Number tulu indang jembitsü tetsübu. Ne sasa shiang merijang $10,000 
ji sen tanük lir, $2,000,000 ji ni anüngdang chiyungtsüba sen lir. Aser 
$1,000,000,000 ji kü ita sen tilatiba ta shiang. Ne  tamang amshiang, tsüji 
kong taroktiba lir idakji ne tekaji yoka onang. Ne azükaru tematiba nung 
ne tenüng marü tashi nai maneni inyakang. 

LAI TAZUNGTSU
1 Korint 2:16

365 ANOGOSHIA LAI AZUNGTSÜ 
TAYONGZUKBA – ANOGO 264 
Isaia 34-36
Efesa 5:17-33

TENTONÜ, RONGJUI 21

TANÜ SARASADEM

AINKAR TAYONGZUKBA

Oba, kü mungdang uludakjang aser kü tetsübu ajak samar ni 
renlokdakjang. Ni tuluba bilemtsü ni yariang, aser ne tashi azükaruba 
tuluji mesüngmeshi mesüdaktsütsü.   

Ni ayongzüker ni tenzükba Tsüngrem tulusang tenüngji ni inyakba 
number tulu agi pa tesangwa ngudaktsütsü. Iba küm ya taroki anontsü 
lir, aser Tsüngremi kü zütsük mishisa tashi pai süngdaktsütsü.  

TESÜNGMANGTSÜ TAKÜM TESÜNGMANGTSÜ TAKÜM 
Luk 2:26
Pai Kibuba meyong Khristaji mangu tashi tasüba mangutsüla ta Ta-
nela Temeshi agi pa dang jungkai adoka liasü. 

Tsüngrem dak aliba takümji ne dak a kasa lir. Iba ya ochi tanga asen den 
lir. Yohan 3:16; ashir anungji shirisa pa dak amangdir mesamatsü, saka 
teti taküm akatsü. Khrista dak lira, paji tasen poktetba aser tasütsü yimla 
a alitsüba masü. Na zoe takümji alistü, tang Tsüngrem taküm idakji lir. 

Simeoni tanela temeshi nungi jungkai adokba ka angu, pa tenük agi 
Messiahji mangu tashi tasüba mangutsüla. Saka Simeon dang jungkai 
adokba nungi na temaba nung lir. Taküm agutsüba tanelaji ne dak lir. 
Rom nung ashir iba tanela kasa Yisui tasü nungi shia arüdaktsü iba kasa 
tanela jagi nenok tasüba temang nema taküm agutsütsü. Aser maneni 
taküm, tashi aser ne shi temang tasen kümdaktsütsü. 

Ne temulung nung temtetang, amangang aser ne sasa shiang, kodang 
Kibuba arudir ni anema taküm alitsü, taküm lir. 

LAI TAZUNGTSU
1 Korint 15:51

365 ANOGOSHIA LAI AZUNGTSÜ 
TAYONGZUKBA – ANOGO 265 
Isaia 37-38
Efesa 6

SANGTENNÜ, RONGJUI 22

TANÜ SARASADEM

AINKAR TAYONGZUKBA

Oba, ne taküm kü dak aliba asoshi kanga pelar, tanü kü taküm tanela 
agütsüba nem bendanga agutsür, ni teti tatem makaba taküm kü dak 
tang nungi mapa inyaktsü. 

Tsüngremer taküm kü dak lir. Ni masütsü. Ni nangzüka ayongzüker, 
kodang kibuba alimai meyipa arudir, ni anema taküm alitsü.   

LIFE INSURANCELIFE INSURANCE
2 Korint 9:7
Nisung shia kechi koda pei temulung nung mulungtet aji oda 
agüjang; saka nungnanga masü, kangshia masü, kechiyong 
Tsüngremi pelashishia agütsüba meimer.

Alima nung memchir life insurance policy alizüka ayur, pa alima nungi pila 
oadok aka pai yutsüba rongsen agi pai meimba kinungertem nem teyari 
angutsü asoshi. Saka kotak yimli nungbo life insurance balaka lir. Iba 
jagi ne taküm kümzüka sota yutsür. Kodang nai pelashishia mulungteta 
menungnangi agutsür, Nai Tsüngremer kotaker life insurance policy 
lapoktsür. 

Laishiba nung tetsür ka tenüng agi dorcas ta liasü, Lai maneni Tsüngrem 
nem tenla agutsüba agi la tasü nungi shia arudaktsü. Lai tenla metsü 
enokba ajanga la mechi nung la metsü i Tsüngrem den jembi aser 
Tsüngremi iba tenlar taküm shia arua sota yutsü.

Ne taküm life insurance nung kümzüka yuang. Tsüngremi bushiba 
tenlar ka kümang, nung nanga masü, kangshia masü. Saka pelashishia 
agutsür, kechiyong nai metet Tsüngremi pelashishia agutsüba meimer. 

LAI TAZUNGTSU

Tenyartem Mapa 9:36-41

365 ANOGOSHIA LAI AZUNGTSÜ 
TAYONGZUKBA – ANOGO 266 
Isaia 39-40
Filipi 1

RASEMNÜ, RONGJUI 23

TANÜ SARASADEM

AINKAR TAYONGZUKBA

Oba, ne taochi agi ni ajaba nung ni küra aser mulungsoa langzüba asoshi 
kanga pelar. Kü tepela tulutibaji ni inyakba ajak nung na peladaktsütsü 
asoshi lir. 

Ni Tsüngrem nem pelashishia kera tenlar lir. Ni agutsü dang Tsüngremi 
ajaklen ni awazüka yutsür, kü taküm, kü anema aliba temang, ozü kibong 
aser kü tarutsü ajunga. Amen   

TESÜNGMANGTSÜ, KOTAKER MAPATESÜNGMANGTSÜ, KOTAKER MAPA
Yohan 10:34
Yisui parnok dang langzü, “Ni ashi, nenok tsüngremtem lir, ta ne-
nok ozüng nung zülua melika ma?

Asenok Tsüngrem mesükaba nung yanglua lir. Iba tetezü asenok pa 
yimya nung dang mesükba masü, saka pa inyakyim mapa ajak nung 
Isaia asenok dang ashir, Kibubai pa tesüngmangtsü mapa inyaker, 
Anüng nungi aluba mapa. Tsüngremi yangluba mapa tesüngmangtsü 
süra, pa mesükba nung yangluba asenoka yamaji asütsü.

Tanela ka kümzüker parnok iba lima ya toktsür aotsü renemdaktsübaji, 
tesüngmangtsü mapa lir. Alimai mapang arishi dang teti tatem makaba 
sentong ka nükla ayubaji a kotaker mapa lir. Kotak yimli nung metsü 
prokbaji, kintem anogo ka nung ajangzüktsübaji tesüngmangtsü lir.

Na Tsüngremer DNA ji ne dak bena lir. Shibai alima yimya nung balaka 
jajar. Kodang tashi angabaji balaka lir aser nai inyakbaji alima den bala-
ka jajar, bilemang iba ya na lir, na balaka yanglua lir koba Tsüngremi 
dang ne idangji shitettsü. 

LAI TAZUNGTSU
Isaia 28:21 

365 ANOGOSHIA LAI AZUNGTSÜ 
TAYONGZUKBA – ANOGO 267 
Luk 18:18-43
Tenüngsang Ken 100-102

YANGTEPNÜ, RONGJUI 24

TANÜ SARASADEM

AINKAR TAYONGZUKBA

Oba, alima talenba nungi salajang aser nai agutsüba mapatem inyaktsü 
tashi agujang koba alima yimya agi ne mapatem noktanger. Ni temerük 
kuli sür ka kümdakjang aser ni ajanga ne tesüngmangtsü mapatem 
inyaktsü.   

Tsüngremer DNA kü dak lir. Ni tesüngmangtsü kotaker mapa tasü ita 
inyaker. Ni kotaker tasa agi tanela kümzüker ka lir.   

EXTRA TERRESTRIALEXTRA TERRESTRIAL
Filipi 3:20
Saka asen senso kotak nung lir, aser ano idak nungjagi Kümtetdakba 
ka oda Kibuba Yisu Khrista arutsü aji asoshi asenoki atar.

Extraterrestrial, ta ajaba ya shiruru ka ama Tsüngremi yangluba alima 
balaka nungi lir, asen alima nungi masü. Khristantemji extraterrestrial ta 
ajatsüta akok, asenok iba lima ainer ka dang lir. Asen senso kotak nung 
lir, khen tatsü ka Yisu Khrista arutsü aji asoshi atar.

Ain lima ka nung alidang, nai parnok oshi jembitsü aser parnok yimya 
liba liru nung akhüm agutsütsü. Saka na ochishiba, na senti jenjang aser 
nai lemtetba na shibar nür lima koba nungi na aru iba ajanga lemteter. 
Na parnok nisung ajak angutsü, saka na balaka lir. Nai jembiba aser na 
mezüngbuba na langzüa inyakba semba ajaki na shitakba kolen nungi 
aru aji nai jungkai adoka sayur.

Tamangtir nungdokotem iba lima nung ainer ta ajar. Tenyar peteri ashir 
asenok ainer aser alima balaka nung alir ta ashir. Alima nung na mapa 
ka inyaktsü asoshi yoka lir, na yangi khen atema yuja lir, ne talidak masü, 
kotakji ne shitakba talidak lir. Alimai khen atema na ain i yokba lir. 

LAI TAZUNGTSU
Ibri 11:13 

365 ANOGOSHIA LAI AZUNGTSÜ 
TAYONGZUKBA – ANOGO 268 
Isaia 41-42
Filipi 2

ROGONÜ, RONGJUI 25

TANÜ SARASADEM

AINKAR TAYONGZUKBA

Oba, kü mulung iba lima yimya nung alena yujang. kü takümi kotaker 
yimyaji jangja yalokjang koleni nungi ni aru aser Tsüngrem indangji ni 
sayutsü.  

Ni kotaker  senso lir, kü ochishibaji Khrista dak dang lir. Ni kotaker yimya 
abener aser alima mapa nongloktsüba inyaker, saka tatem makaba 
tenüng mesamar. Ni alima nung lir saka iba meyong masü, Yisu tenüng 
nung. 

TOTSÜ TEMERÜKTOTSÜ TEMERÜK
Sayutsüngir 10:1
Manga tasü agi teronem menem yanglusang mozü teshinem mene-
mdaktsür; yamaji shisa makaba tila ka agi shisatsü aser nüngsang 
ozüka endoker. 

Memchir temang nungi maneni tashi ka atoker aser agizüker. Asenok 
agizüker aser tangar dangi a yoker, asenji taküm akaba antenna ka lir. 
Iba ajanga Laishibai shi aser tanela indang kongshiba tejangja sayur. 
Kodang teka agi kar dak nemeter, temüzütsübaji teti parnok dangi alur, 
ibaji Tsüngrem nungi asü tangar nungi a asütsü.

Kechiyong tanela kar dak kongshitsübaji noktangtsü makok, saka nai 
ibaji angateta o bendangtsü nungdaker. Laishiba temüzütsüba indangji 
menoktanger, saka aji ajungbena inyaktsü mashir. Iba temüzütsüba ko-
len nungi alur aji tejangja metetsüla. Ayong ama, totsüji tekolak nungi 
yima alur, iba tekolakji menena tokra, yima alu a kongshilen ajakji kong-
shitsü, aser kong temerük lir ibaji menentsü mapang makir.

Langka tekolak ka tema denra aji mojing lir. Oba aika angashiba ajan-
ga tanela nung ratamatar. Tsüngremi ola tetenzükba ka dang agutsür, 
tekolak ka, junkai adokba ka koba nungi ne totsü yima alur. Iba tesüng-
mangtsü totsü küm nai shiba teka, o aser tanela agizüker itemji totsü ji 
na kümdang wabanga yuang.  

LAI TAZUNGTSU
1 Timoti 5:22

365 ANOGOSHIA LAI AZUNGTSÜ 
TAYONGZUKBA – ANOGO 269
Isaia 43-44
Filipi 3

KÜPTOKNÜ, RONGJUI 26

TANÜ SARASADEM

AINKAR TAYONGZUKBA

Oba, kü nem ola angatettsü shisatsü agujang. Nai kü nem yokba nai 
nungi aruba dang ni agizüktsü.  

Kü totsü temerük lir. Tsüngremi yokba nungi dang ni agizüktsü. Ni 
ayongzüker kü totsü nung manga maittsü.  

SÜNGRA AGI MEKONGSHITSÜSÜNGRA AGI MEKONGSHITSÜ
Isaia 10:27
Aser iba anogo nung pa khu ne tapubang nungi pungdoktsü, aser 
totzü mezütsüba süngraji samatsütsü. Rimmon nungi pa atuogo. 

Nisung aikati iba Laishiba ajanga sayur iba totsü mezütsüba ajanga 
süngraji samatsütsü. Saka sa iba o ajanga khuji pungdoktsür. Idaki 
temezüba indang jembibaji yimya agi langzütsüba masü, ibaji kanga 
tashi tulu lir iba süngra ajanga kechai a ne dak kongshitsü makok.

Na o ya metetang ana tetsüngda ka lir, nai raksar yanglushitsü asü 
mezüng nungi mekongshidaktsütsü. Nai süngraji ne dak kongshir 
raksatsütsü asü mesüra ne dak süngraji mekongshidaktsütsü. Iba 
metemdangtepaba ya kasa lir tanebtsü aser temeshi anema aliba 
temang. Tanebtsübaji shiranger agi raksar tanaben yanglushiba, 
saka temeshi anema aliba temangji mezüng nungi shirang agi ne dak 
mekongshidaktsüba lir. Ka ji a junger, saka ana bubaji tajungtiba lir.

Kodang temezüba ne dak akanga sota lir, tekangshiba ne dak mali, 
yimya sotba ne dak mali, aser khuret pa sasa mesottsü. Iba temesüba 
totsü alima mepung yanglur aser süngra meliteter. Parnok kongshitsü 
merangdang, parnok raksa aotoker. 

LAI TAZUNGTSU
Galatia 5:1 

365 ANOGOSHIA LAI AZUNGTSÜ 
TAYONGZUKBA – ANOGO 270 
Isaia 45-46
Filipi 4

AMUNGNÜ, RONGJUI 27

TANÜ SARASADEM

AINKAR TAYONGZUKBA

Oba, ni kanga pelar, nai iba mepong agi ni meketa yutsüba asoshi, kong 
takangshi telembet tia aser khuret ni anasa meyipa arua manendaktsüba 
asoshi. Iba temezüba kü taküm ajaklen lidakjang. 

Ni süngra kü dak mekongshitsü iba tesüngmangtsü temezüba ajanga, 
khuret mali telembet aser talenba agi kü dak mekongshitsü. Yisu tenüng 
nung. 

ASENTSÜ MESENI TAKOK NGUOGO ASENTSÜ MESENI TAKOK NGUOGO 
Yihusua 10:11
Aser ya adok, Israel nunger tsüngdang nungi parnok jena or parnok 
Beth-horoni aluya alidang Azeka nung parnok dak Kibubai rür lung 
tulu anüng nungi aludaktsü aser parnok asü; Israel chirtem nok agi 
parnok tepsetba dang nungi rür lung agi asüba timba liasü.

Tanü Laishiba nung zülua alibai sayur, kong rara tongpang nung Israel 
chirtem nok agi parnok tepsetba dang nungi rür lung agi asüba timba 
liasü. Iba atalokba ya parnoki ashiba agi masü, tasa asaba agi masü 
mesüra tashi tait nisungi raraba agi masü, saka iba kotak nungi temeshi 
yokba agi inyakba lir.

Mapang kar nung Tsüngremi raratsü odang tashi magutsür. Pa metet-
daktsünür pai pa sasa rarai aiter tongpang rara nür. Iba ya anüng nungi 
aluba mapa lir. Iba küm Tsüngremi takokbaji nai merangba agi nguda-
ktsünür masü. Iba tongpang ya pa lemsa agutsüba masü, Tsüngremi na 
atema pai raratsür, iba agi shingai a konang magitsü mechi nung.

Iba tsüngküm nung, nai tashi endokba agi takok angubata tezüngshi. 
Tsüngrem teka agi inyakbaji reprangang aser pai inyakba nung ratamata 
tesü kechiyong pai dang inyakba takok tajangzükji lir. 

LAI TAZUNGTSU
2 Putipuyang 20:15

365 ANOGOSHIA LAI AZUNGTSÜ 
TAYONGZUKBA – ANOGO 271
Isaia 47-49
Kolosi 1

TENTONÜ, RONGJUI 28

TANÜ SARASADEM

AINKAR TAYONGZUKBA

Oba, kanga pelar, ni asoshi raratsüba aser takok ngudaktsüba asoshi. 
Iba mapa ajanga kuli südakjang ya ne teka agi dang lir.   

Tsüngremi pa sasa ni asoshi raratsü, aser tamakok kodanga masü. Kü 
tsükchirtem parnok sasa tsükchir akümtsü aser ni iba kuli agutsütsü.   

TESÜNEP TSÜKCHIRTESÜNEP TSÜKCHIR
Apijemtsü Shin 16:7
Kodang nisung lenmangtemi Kibuba peladaktsür, pai par 
tsükchirtem pa den yimjung nung yutsür.

Iba tesüngmangtsü  totsü küm nung, Tsüngremi ne tsükchir den tesünep 
agutsüogo, temeshiba tetsübuba ajanga. O tokteptsüba nenungdaker na 
marudang Tsüngremi inyakatokogo, iba ya tongpang talangka yua aliba, 
o bendangeri na yaria o bendangtsüogo, ne tetsüng court matongdang 
ajak inyakatokogo. Na idakji raratsüba arur masü saka parnoki renema 
aliba tabeni arur. 

Iba küm tepeyong tasü ita jajang, Tsüngremi ne jakdang oa lenmang 
ajak lapoktsüogo na tesünep nung jajatsü asoshi. Pela ang iba küm 
ne tsükchir ne medemer kümogo. Iba ya parnok mulung melenshir ne 
den jembi nüba agi masü, saka parnoki na tsübuba agi, shibai na khen 
anema liasü parnok atsüngzüktsü, kechiyong parnoki metet ne den 
toktepdang parnok dak lendong arutsü ta metet. Hallelujah! 

LAI TAZUNGTSU
Tenüngsang Ken 2:1-5

365 ANOGOSHIA LAI AZUNGTSÜ 
TAYONGZUKBA – ANOGO 272
Isaia 50-52
Kolosi 2

SANGTENNÜ, RONGJUI 29

TANÜ SARASADEM

AINKAR TAYONGZUKBA

Oba, kanga pelar, shibai kü den tokteper parnok den nai tokteptsüba 
asoshi. Na ajanga, ni tesünep nung jajatsü.  

Kü tenüng angashi dang aser ni angu dang tsükchir ajak anokshitsü. 
Shingai a ni marishitsü kechiyong Tsüngrem kü den lir. Kü dangi rongsen 
mapa arudaki, rongsen arudaki shinagi ni anema menoktaktetsü.

WRINKLE ENDOKTSÜRWRINKLE ENDOKTSÜR
Lipok 18:14
Kibubai makoktsüsa langka tasak lir asü? Ni sangküm kasa mapang 
nung ne dangi meyipa arutsü, aser Sarai jabaso ka asotsü.” 

Lai shibai ashir, sarah shiba küm roker pongu liasü, Farao jabasotemi la 
repranger, aiyer chanu dang ajava ama “mamma mia” roker pongu ta ja 
a liasü, mapang, küm aser la asoba shi agi la tebur tajungji majem. Tejak 
nung tantsür ama wrinkle kecha mali asü.

Ano Esther a koma? Alima mapang reprangrabangla la küm toker pongu 
nungi küm noklangka sür ter pongu shi liasu, kodang la chuba Ahasu-
erus dangi anir aru. Saka Laishiba ashir, la aiyer chanu den toktep aser 
Lai takok angu, tantsü Estheri la tejak mekanger chuba tsüngdangi ait, 
aser chubai ashi, “Ibai ya ni aginur”

Nenoki aibelena tebilem, ni tetsür dang tang jembir masü. Ni ajak dang 
ayongzüker, teamng nung nür kibong otsü nung aser ne rongsen nung 
iba wrinkle ama kangterna aliba salatsü Tsüngremi taküm mapa inyak-
dang. Taoba wrinkle i na menoktangtsü. Koba sama lir aji saktsü. Koba 
agi na magizüker aji tokjang. Kibubai pa tesüngmangtsü mapa inyakdaki.  

LAI TAZUNGTSU
Lipok 12:9-15
Esther 2:7-17

365 ANOGOSHIA LAI AZUNGTSÜ 
TAYONGZUKBA – ANOGO 273
Isaia 53-55
Kolosi 3

RASEMNÜ, RONGJUI 30

TANÜ SARASADEM

AINKAR TAYONGZUKBA

Oba, kanga pelar, Nai akokba ajak nai inyakdaki. Menuba, anenadokba 
aser magizükba ajak endokjang kü taküm nung ne tesüngmangtsü  
mapa agi. 

Menuba süitemogo, kü mapang meyipa arugo, aser taoba wrinkle 
ajak agi inogo. Kechi agi ni endok ajak meyiptsüogo. Tsüngremer 
tesüngmangtsü mapa agi Hallelujah! 

